
A U R K I B I D E A

A SAILA:

Foru lege proiektuak:

—Museoei buruzko Foru Lege proiektua (2. or.).

B SAILA:

Foru lege proposamenak:

—Foru Lege proposamena, pertsona transexualak genero-nortasunagatik ez baztertzeari eta haien eskubide-

ak aitortzeari buruzkoa. Nafarroa Bai parlamentu-taldeak aurkeztu du (13. or.).

—Foru Lege proposamena, hauteskunde-gastuak gutxitzeari buruzkoa. Izquierda Unida de Navarra-Nafarro-

ako Ezker Batua foru parlamentarien elkarteak (22. or.).

E SAILA:

Jabeldurak, mozioak eta adierazpen politikoak:

—Mozioa. Horren bidez, Nafarroako Gobernua premiatzen da erakundeen arteko batzorde bat sor dezan,

baliabide publikoen kudeaketa aztertzeko. Nafarroa-Bai parlamentu-taldeak aurkeztu du (24. or.).

—Mozioa. Horren bidez, Nafarroako Gobernua premiatzen da esne pasteurizatua zuzenean saltzeko maki-

nen ezarpena erregula dezan. Nafarroa-Bai parlamentu-taldeak aurkeztu du (25. or.).

—Mozioa. Horren bidez, Nafarroako Gobernua premiatzen da paperik gabeko etorkinen aurkako sarekada

selektiboen aurka azal dadin. Nafarroa Bai parlamentu-taldeak aurkeztu du (26. or.).

—Mozioa. Horren bidez, Nafarroako Parlamentuak Juan Ramón Corpas Mauleónen jardun politikoa gaitzes-

ten du, eta premiatzen du Nafarroako Gobernuko Vianako Printzea Erakundea-Kultura eta Turismo kon-

tseilari gisa dagozkion eginkizunak bete ditzan. Nafarroa Bai parlamentu-taldeak aurkeztu du (27. or.).

G SAILA:

Txostenak, deialdiak eta Parlamentuko informazioa:

—Lan-taldea, Nafarroako Foru Komunitateko toki administrazioaren administrazio- eta eginkizun-berranto-

lamendua aztertzekoa. Barne-funtzionamendurako arauak (28. or.).

H SAILA:

Bestelako testu arau-emaileak:

—Nafarroako Parlamentuaren zerbitzuko langileen aldi baterako kontratazioari buruzko Erregelamenduko 5.

eta 6. artikuluen aldaketa (30. or.).

A saila:
FORU LEGE PROIEKTUAK

Museoei buruzko Foru Lege proiektua.

Nafarroako Parlamentuko Mahaiak, 2009ko
apirilaren 20an egindako bilkuran, erabaki hau
hartu zuen, besteak beste:

Nafarroako foru eraentza berrezarri eta hobe-
tzeari buruzko Lege Organikoaren 19.1.a) artikulu-
ak aitortzen dion legegintzarako ekimena erabiliz,
Foru Diputazioak, 2009ko apirilaren 6an hartutako
erabakiaren bidez, Museoei buruzko Foru Lege
proiektua igorri du Nafarroako Parlamentura.

Hori horrela, Legebiltzarreko Erregelamenduko
126. artikuluan ezarritakoarekin bat, Eledunen
Batzarrari entzun ondoren, hona

ERABAKIA:

1. Museoei buruzko Foru Lege proiektua proze-
dura arruntari jarraikiz izapidetzea.

2. Proiektu horretaz irizpena emateko ahalme-
na Vianako Printzea Erakundea-Kultura eta Turis-
mo Batzordearen esku uztea.

3. Nafarroako Parlamentuko Aldizkari Ofiziale-
an argitara dadin agintzea.

Proiektua argitaratzen denean, hamabost

egun balioduneko epea hasiko da eta 2009ko

maiatzaren 19ko eguerdiko hamabietan buka-

tuko da. Epe horretan, Erregelamenduko 127. arti-
kuluan ezarritakoarekin bat, parlamentu-taldeek
eta foru parlamentariek zuzenketak aurkeztu ahal-
ko dizkiote proiektuari.

Iruñean, 2009ko apirilaren 20an

Lehendakaria: Elena Torres Miranda

Museoei buruzko

Foru Lege proiektua

AURKIBIDEA

ZIOEN AZALPENA

I. TITULUA
Xedapen orokorrak

1. artikulua. Foru legearen xedea.

2. artikulua. Museoa zer den.

3. artikulua. Museoen eginkizunak.

4. artikulua. Bilduma museografiko iraunkorra zer
den.

5. artikulua. Nafarroako Foru Komunitateko Admi-
nistrazioaren eskumenak.

6. artikulua. Diagnostikoa eta plangintza.

7. artikulua. Nafarroako Kulturaren Kontseilua.

8. artikulua. Lankidetzaren printzipioa.

II. TITULUA
Nafarroako museoen sistema

9. artikulua. Definizioa.

10. artikulua. Osaera.

11. artikulua. Helburuak.

12. artikulua. Nafarroako Museoen Sisteman sar-
tzearen ondorioak.

III. TITULUA
Museoen eta bilduma museografiko

iraunkorren araubide orokorra 

I. KAPITULUA
Museoen eta bilduma museografiko

iraunkorren aitorpena.

13. artikulua. Museo gisa aitortua izateko betebe-
harrak.

14. artikulua. Bilduma museografiko iraunkor gisa
aitortua izateko betebeharrak.

15. artikulua. Museoen eta bilduma museografiko
iraunkorren aitorpena.

16. artikulua. Izena.

II. KAPITULUA
Museoen eta Bilduma Museografiko

Iraunkorren Erregistroa

17. artikulua. Nafarroako Museoen eta Bilduma
Museografiko Iraunkorren Erregistroa.



III. KAPITULUA
Museoen eta bilduma museografiko

iraunkorren kudeaketa

18. artikulua. Museoen eta bilduma museografiko
iraunkorren titularren eginbehar orokorrak.

19. artikulua. Erregistro liburuak.

20. artikulua. Funtsen inbentarioa.

21. artikulua. Funtsen Inbentario Orokorra.

22. artikulua. Nafarroako Foru Komunitateko Admi-
nistrazioaren titulartasunekoak diren Nafarroako
Kultur Ondareko ondasunen gordailuak.

23. artikulua. Beste batzuen titulartasunekoak
diren Nafarroako Kultur Ondareko ondasunen gor-
dailuak.

24. artikulua. Kopiak, erreprodukzioak eta digitali-
zazioa.

IV. TITULUA
Ikuskapenen eta zehapenen araubidea

25. artikulua. Ikuskapena.

26. artikulua. Administrazio arau-hausteak.

27. artikulua. Zehapenak eta zehapen prozedura.

Xedapen gehigarriak

Lehen xedapen gehigarria. Museoak eta bilduma
museografiko iraunkorrak babesteko araubidea.

Bigarren xedapen gehigarria. Museoen aitorpena.

Xedapen iragankorrak

Lehen xedapen iragankorra.Egun dauden museo-
en eta bilduma museografiko iraunkorren aitorpen
iragankorra.

Bigarren xedapen iragankorra. Beste batzuen titu-
lartasunekoak diren museo eta bilduma museo-
grafiko iraunkorrentzako diru-laguntzen araubide
iragankorra.

Xedapen indargabetzailea

Xedapen indargabetzaile bakarra. Indargabetzea.

Azken xedapenak

Azken xedapenetan lehena. Erregelamenduak
emateko ahalmena.

Azken xedapenetan bigarrena. Indarra hartzea.

ZIOEN AZALPENA

1

Nafarroako Parlamentuak, Nafarroako Foru
Komunitateak arlo honetan duen eskumen esklusi-

boa erabiliz, Nafarroako Kultur Ondareari buruzko
14/2005 Foru Legea onetsi zuen 2005eko azaroa-
ren 22an.

Foru lege horren V. tituluko V. kapituluan finka-
tzen da museoak eta bilduma museografiko iraun-
korrak zer diren eta, orobat, xedatzen da Nafarroa-
ko Foru Komunitateko Administrazioak bermatuko
duela herritar guztiek sarbidea izatea titulartasun
publikoa duten gisa horretako erakundeetara, deu-
setan galarazi gabe, bertan zaintzen diren ondasu-
nen kontserbazioari begira, zenbait muga ezar-
tzea.

Foru lege horretan ezartzen da, erakunde hori-
ek babesteko, Nafarroako Kultur Ondarearen sail-
kapenaren atalen batean sartuko direla eta horre-
lako erakundeak arautzeko foru legearen
berariazko arauak aplikatuko zaizkiela. Aurreikusi-
ta ez dagoen guztian, Nafarroako Kultur Ondareari
buruzko Foru Legean modu orokorrean xedatzen
dena aplikatuko zaie.

Lege testu horren bigarren xedapen gehigarri-
ak interes kulturaleko ondasun deklaratzen ditu
Nafarroako Foru Komunitateko Administrazioaren
titulartasunekoak diren museoetako bildumetako
ondasun higigarriak eta haiek instalatzeko erabil-
tzen diren ondasun higiezinak.

2

Museoek eta bilduma museografiko iraunko-
rrek, etengabe aurrera egiten eta eraldatzen ari
diren kultur erakundeak izanik, maila goreneko
araudi bat behar dute, Nafarroako Foru Komunita-
teko museoen gaur eguneko egoeratik abiatuta,
bikaintasunera iristeko aukera izan dezaten.

Gizarte eta kultur errealitate berria ikusirik,
beharrezkoa da legedia eguneratzea, museoen
eta bilduma museografiko iraunkorren kontzeptuak
Museoen Nazioarteko Kontseiluak emandako
jarraibideen arabera jasotzeko eta, bestetik, plan-
gintza eta kontrolerako baliabideak ezartzeko,
horrela erakunde horiek gizartearen eskakizunekin
eta gure kultur ondarea osatzen duten ondasunen
babesarekin bat datozela bermatuko baita.

Azkeneko urteotan kultur ondarearen aldeko
sentsibilizazioa garatu da herritarrengan, eta
horrek ekarri du erakusketa publikorako zentroak
ugaltzea. Zentro horien titulartasuna eta kudeake-
ta modua ezberdina da batetik bestera. Turismoa
garatzeko politikek, batez ere landa eremuetan,
eta gaur eguneko arte adierazpenei tokia eman
beharrak ere lagundu dute horrelakoak ugal daite-
zen.

Joera sozio-ekonomiko eta kultural horiek
dakartzaten proposamenen aniztasuna ikusirik,
beharrezkoa da administrazio eskudunak zentro
horien izaera tipifikatzea eta museo erakunde hori-
ek kalitatezko kultur zerbitzuak ematen dituztela
bermatzea, eta horrekin batera, jadanik dauden
museo erakundeen eguneratzea sustatzea, tekno-
logia berriekin bat datozen baliabideak garatuz
kudeaketa eta erabilgarritasuna hobetzeko.

Museo edo bilduma museografiko iraunkor
baten titularrak diren erakunde publikoek edo per-
tsona fisiko edo juridikoek bermatu beharko dute
hango funtsak osatzen dituzten kultur ondasunen
mantentze-lanak, zainketa eta erakusketa foru
lege honetan, berau garatzeko xedapenetan,
Nafarroako Kultur Ondareari buruzko Foru Legean
eta aplikatzekoak diren ordezko legeetan ezarrita
dagoen bezala eginen dutela.

3

I. tituluan, xedapen orokorrei buruzkoan, muse-
oak eta bilduma museografiko iraunkorrak zer
diren zehazten da, Kultur Ondareari buruzko aza-
roaren 22ko 14/2005 Foru Legeak 84. artikuluan
aurreratu zuen ildotik, eta zentro horien eginkizun
berariazkoak eta Nafarroako Foru Komunitateak
arlo horretan dituen eskumenak finkatzen dira.
Eskumen horien artean Foru Komunitateak muse-
oen arloan jorratuko duen politikaren diagnostikoa
eta plangintza egiteko tresnak prestatu eta egune-
ratzea dago. Azkenik, Nafarroako Kulturaren Kon-
tseiluak museoen arloan dituen ahalmenak arau-
tzen dira eta Administrazioaren eta museoen
titularren arteko lankidetza finkatzen da arlo hone-
tako funtsezko printzipio gisa, museoak sustatu
eta hobetuko badira.

4

II. tituluan Nafarroako Museoen Sistemaren
izaera ezartzen da, hura osatzen duten erakunde-
en koordinazioa, lankidetza, oreka eta hobekuntza
lortzeko egitura alegia. Erakunde batzuek foru
lege honen indarrez parte hartzen badute ere sis-
tema horretan, beste askok, horien artean toki
entitateek, borondatez parte hartzen ahalko dute.
Sistemaren osaera, helburuak eta parte-hartzea-
ren ondorioak finkatzen dira. Sisteman parte har-
tzearen ondorioz, erakundeek abantaila batzuk
izanen dituzte, konparazio batera, lehentasuna
izanen dute Administrazioak museoen jarduera
sustatzeko ematen dituen diru-laguntzak jasotze-
ko, prestakuntza jardueretan parte hartzeko eta
laguntza teknikoa jasotzeko, besteak beste.

5

III. tituluaren I. kapituluan zehazten dira museo-
ak eta bilduma museografiko iraunkorrak aitortze-
ko ezinbesteko baldintzak eta prozedura horren
ildo nagusiak, haien titulartasuna edozein delarik
ere. Tramitazioa ahalik eta gehien errazten da eta
ezinbestekoak diren agiriak besterik ez direla
eskatuko finkatzen da, barne-merkatuko zerbitzuei
buruz Europako Parlamentuak eta Kontseiluak
2006ko abenduaren 12an hartutako 2006/123/EE
zuzentarauarekin bat. 16. artikuluak ezartzen du,
“Nafarroako Museoa” edo “Nafarroako Bilduma”
izendapenak erabiltzeko, bakarrik edo beste hitz
batzuekin konbinatuak, beharrezkoa dela museo-
en arloan eskumena duen departamentuaren bai-
mena izatea eta toki entitateen izenak ere babes-
ten ditu.

II. kapituluan Nafarroako museo eta bilduma
museografiko iraunkor aitortuen Erregistroa arau-
tzen da, non inskribatuko diren, ofizioz, aitortzen
diren museo eta bilduma museografiko iraunkor
guztiak, izan ere, aitortua izatea ezinbesteko bal-
dintza da Nafarroako Foru Komunitateko aurrekon-
tuen kargura diru-laguntzak lortzeko.

III. kapituluaren xedea da museo eta bilduma
museografiko iraunkorren kudeaketa arautzea.
Kapitulu honetan funts museografikoen izaerari
eta babesari buruzko alderdi guztiak azaldu eta
erakunde horien titularren eginbeharrak adierazten
dira. Eginbehar garrantzitsuenak erregistro liburu-
ak eduki eta eguneratzea eta funtsen inbentarioa
egitea dira, eta horregatik, arlo horiek artikulu
bereizietan garatu dira.

Nafarroako museoetako eta bilduma museo-
grafiko iraunkorretako funtsen Inbentario Orokorra
sortzen da eta Administrazioak hura kontrolatzeko
funtsezko alderdiak arautzen dira, besteak beste,
zentro horien titularrek behar den informazioa
eskatzen den euskarrian eman beharra. Horrez
gainera, beste alderdi batzuk ere arautzen dira,
hala nola, ezinbesteko gordailuak egin beharra eta
museo eta bilduma museografiko iraunkorretako
funtsen kopiak, erreprodukzioak eta digitalizazioa
nola egin behar diren.

6

IV. tituluan museoen arloko eskumena duen
departamentuak, foru lege honetako aginduak
zuzen aplikatzen direla begiratzeko, erakunde
horiei eginen dizkien ikuskapenen eta zehapenen
araubidea jasotzen da. Arau-hausteak arinak, larri-
ak eta oso larriak izan daitezke. Oso larriak izanen
dira Nafarroako Kultur Ondareari konpondu ezi-
nezko galera edo kaltea eragiten diotenak, eta oro-

bat, museoen eta bildumen bisitarien segurtasuna
arrisku larrian jartzen dutenak.

7

Lehenengo xedapen gehigarriak ondasun
inbentariatu deklaratzen ditu foru lege honen inda-
rrez, Foru Komunitatearen edo Estatuaren titular-
tasunekoak izan gabe, aitortuak izan diren museo
eta bilduma museografiko iraunkorretako ondasun
higigarriak, horietako batzuk interes kulturaleko
ondasun deklara daitezkeela galarazi gabe. Neurri
horrek berarekin dakar erakunde horretako funtsei
Kultur Ondareari buruzko Foru Legean kategoria
horretarako ezarritako babes neurri berariazkoak
aplikatzea.

Bigarren xedapen gehigarriak museoaren aitor-
pena ematen die foru lege honen indarrez Nafarro-
ako Museoari eta Jorge Oteiza Fundazio Museoa-
ri, foru lege honetan ezarritako prozedura segitu
behar izan gabe.

8

Bi xedapen iragankorren helburua da errazta-
sunak ematea, zentzuzko epe batean, ahalik eta
museo erakunde gehien egokitu daitezen foru lege
honetan bildutako eskakizun berrietara. Horretara-
ko, lehen xedapen iragankorrean aitorpen iragan-
korra eskatzeko aukera ematen da, foru lege
honen indarraldiko lehenengo bost urteotan.

Bigarren xedapen iragankorrean bost urteko
epea finkatzen da, orobat, Nafarroako Foru Komu-
nitateko Administrazioak aitorpen iragankor hori
jasotzen duten erakundeei diru-laguntzak emate-
ko, behin betiko aitorpena lortzeko behar diren bal-
dintzak betetzeko inbertsioak egin ditzaten.

9

Azkenik, foru legeak xedapen indargabetzaile
bakarra du, orokorra, eta bi azken xedapen. Lehe-
nak erregelamenduzko garapena egiteko eskume-
na Nafarroako Gobernuari eta museoen arloko
eskumena duen departamentuko kontseilari titula-
rrari ematen die, eta bigarrenak ezartzen du foru
lege honek Nafarroako Aldizkari Ofizialean argita-
ratu eta biharamunean hartuko duela indarra.

I. TITULUA

Xedapen orokorrak

1. artikulua. Foru legearen xedea.

1. Foru lege honen xedea da Nafarroako Foru
Komunitateko eskumenekoak diren museoen eta
bilduma museografiko iraunkorren aitorpena eta

funtzionamendua arautzea eta, horrez gainera,
Nafarroako Museoen Sistema bat ezarri eta arau-
tzea gizarteari ematen dizkioten zerbitzuak antola-
tzeko, koordinatzeko eta eragingarriak izateko eta
haien funtsak eta horretara bideratzen diren balia-
bide publikoak babestu eta egoki kudeatzeko.

2. Foru lege honen arabera, Nafarroako Foru
Komunitateak eskumena du museo edo bilduma
museografiko iraunkor gisa aritzeko aitorpena
duten kultur zentroen gainean, bere lurraldean
kokaturik badaude eta Estatuaren titulartasuneko-
ak ez badira, Nafarroako Foru Eraentza Berrezarri
eta Hobetzeari buruzko abuztuaren 10eko 13/1983
Lege Organikoaren 44.10 artikuluan ezarrita dago-
en bezala.

2. artikulua. Museoa zer den.

Museoak jendearentzat zabalik dauden era-
kunde iraunkorrak dira, irabazi-asmorik gabe eta
gizartearen zerbitzuan eta haren garapenerako,
arkeologia, historia, arte, etnologia, zientzia eta
teknika edo kultur arloko balioa duten ondasunak
eta bildumak eskuratu, kontserbatu, ikertu, zabal-
du eta erakusten dituztenak, ikerketa, intepretazio,
hezkuntza eta gozamenerako.

3. artikulua. Museoen eginkizunak.

1. Hona hemen museoen eginkizunak:

a) Kultur ondasunak eskuratzea, bere plan
museologikoan ezarritakoaren arabera, bere bildu-
mak egin, osatu edo handitzeko.

b) Gordetzen dituen kultur ondasunak zaintzea,
prebentzio eta zaharberritzeko neurriak hartuz.

c) Ondasun horiek katalogatu eta dokumenta-
tzea.

d) Ikerketak egitea dagokion esparru tematiko
eta geografikoari buruz eta erakundearen gainera-
ko eginkizunekin zerikusia duten alderdi museolo-
gikoei buruz.

e) Dagozkion eginkizunak betetzetik sortzen
den jakintza gizarteari jakinaraztea eta bere bildu-
men zabalkundea egitea.

f) Erabiltzaileen eskaerei kasu egitea, museoa-
ren funtzionamendu arauei jarraikiz.

g) Katalogoak, monografiak, aldizkako serieak
eta bere helburuak betetzeko behar den beste
edozein hedabide prestatu eta argitaratzea.

h) Jarduera didaktikoak eta prestakuntzakoak
antolatzea.

i) Gizartearen eta haren kultur ondarearen arte-
ko bitartekaritza interpretatiboa egitea.

j) Bere bildumen erakusketa iraunkor, antolatu
eta esanguratsua egitea.

k) Noizean behin erakusketa zientifikoak eta jen-
darterako erakusketak antolatzea, bakoitzaren plan
museologikoan ezarritako jarraibideen arabera.

2. Museoek bestelako kultur edo gizarte jardue-
ra osagarriak egin ditzakete, horretarako instalazio
egokiak badituzte eta lege honen arabera dagozki-
on eginkizunak betetzeko ohiko lanari kalterik era-
giten ez badiote.

4. artikulua. Bilduma museografiko iraunkorra
zer den.

Bilduma museografiko iraunkorrak dira pertsona
fisiko edo juridiko batek irabazi asmorik gabe kon-
tserbatzen dituen kultur ondasunen multzo egonko-
rrak, zeinetan ezin diren bete, funtsen kopuru txi-
kia, baliabide eskasia edo teknikaririk eza dela-eta,
museoei esleitutako eginkizun guztiak, betiere
haien titularrek bermatzen badituzte, gutxienez,
jendearen bisitak ordutegi egoki eta finkoan, fun-
tsak kontserbatu, zaindu eta erakusteko oinarrizko
baldintzak eta ikertzaileentzako erabilera.

5. artikulua. Nafarroako Foru Komunitateko
Administrazioaren eskumenak.

1. Nafarroako Foru Komunitateko Administrazio-
ak, museoen arloko eskumena duen departamen-
tuaren bitartez, Nafarroari arlo honetan dagozkion
eskumenak erabiliko ditu.

2. Zehazki, museoen arloko eskumena duen
departamentuari eskumen hauek dagozkio:

a) Museoen gaineko politika eta horren lehen-
tasunak diseinatu eta planifikatzea, museoen
ondarea kontserbatu, babestu eta kudeatzeari
begira.

b) Museoei eta bilduma museografiko iraunko-
rrei aitorpena ematea, foru lege honetan xedatuta-
koaren arabera.

c) Nafarroako Museoen eta Bilduma Museogra-
fiko Iraunkorren Erregistroa prestatzea eta etenga-
be eguneratzea.

d) Museoetako ondarea erregistratu, dokumen-
tatu, kontserbatu, erakutsi eta jendarteratzeko
arau teknikoak prestatzeko jarraibideak sortzea.

e) Nafarroako museoetako eta bilduma museo-
grafiko iraunkorretako funtsen Inbentario Orokorra
prestatu eta eguneratzea.

f) Nafarroako Museoen Sistema kudeatu eta
koordinatzea.

g) Museoen eta bilduma museografiko iraunko-
rren antolamendua eta funtzionamendua ikuska-

tzeko lanak, indarreko legedia betetzen dela egi-
aztatzeko eta, beharrezkoa bada, hori betetzeko
behar diren neurriak hartzeko.

h) Museoen arloan lanean ari diren profesiona-
len etengabeko prestakuntza eta espezializazioa
sustatzea eta eginkizun horretan laguntzea.

i) Museoei eta bilduma museografiko iraunko-
rrei aholkua eta laguntza teknikoa ematea, beren
helburuak hobeki bete ditzaten.

j) Museoentzako eta bilduma museografiko
iraunkorrentzako laguntza eta diru-laguntzak kude-
atzea.

k) Foru lege honek eta antolamendu juridikoak
esleitzen dizkion gainerako eskumenak eta, oro-
bat, Nafarroako Foru Komunitateari museoen arlo-
an dagozkion eskumenak izanik, beste administra-
zio organo edo erakunde bati berariaz esleituak ez
daudenak.

6. artikulua. Diagnostikoa eta plangintza.

Museoen arloan eskumena duen departamen-
tuak Nafarroako Foru Komunitateak museoen arlo-
an jorratuko duen politikaren diagnostikoa eta
plangintza egiteko tresnak prestatu eta eguneratu-
ko ditu.

7. artikulua. Nafarroako Kulturaren Kontseilua.

Nafarroako Kulturaren Kontseiluak, Nafarroako
Kultur Ondareari buruzko azaroaren 22ko 14/2005
Foru Legearen 10. artikuluan esleitutako ahalme-
nez gainera, eginkizun hauek izanen ditu:

a) Museoen arloko xedapen orokorren proiek-
tuei buruzko txostenak egitea.

b) Museoen eta bilduma museografiko iraunko-
rren aitorpenei buruzko txostenak egitea.

c) Nafarroako Museoen Sistemaren antolamen-
dua, funtzionamendua eta koordinazioa hobetzeko
ekimenak, jarduketak eta planak proposatzea.

8. artikulua. Lankidetzaren printzipioa.

Nafarroako Foru Komunitateko Administrazioa
Espainiako nahiz atzerriko museoen eta bilduma
museografiko iraunkorren titularrekin eta kultur eta
hezkuntza arloko beste edozein erakunderekin lanki-
detzan arituko da Nafarroako museoen azpiegiturak,
funtsak eta zabalkundea hobetu eta sustatzeko.

II. TITULUA

Nafarroako Museoen Sistema

9. artikulua. Definizioa.

Nafarroako Museoen Sistema Nafarroako Foru
Komunitateko museoak eta bilduma museografiko

iraunkorrak biltzeko egitura gisa sortzen da,
kudeaketa eta zerbitzuak hobetu eta baliabide
publikoak eta pribatuak hobeki aprobetxatzeko
asmoz lagundu nahi duten guztiek osatua.

10. artikulua. Osaera.

Hauek dira Nafarroako Museoen Sisteman
parte hartuko dutenak:

a) Museoen arloko eskumena duen departa-
mentukoak edo hari atxikita izanik, museoen
kudeaketarekin zerikusia duten administrazio uni-
tate eta organoak.

b) Nafarroako Foru Komunitateko Administra-
zioaren titulartasuneko museo eta bilduma museo-
grafiko iraunkorrak.

c) Halako museo eta bilduma museografiko
iraunkorrak, non haien administrazio, zuzendaritza
edo zaintza organoetako kideen erdiak edo gehia-
go Nafarroako Foru Komunitateko Administrazioak
izendatu dituen.

d) Foru Komunitatearentzat interesgarriak iza-
nik, Nafarroako Museoen Sisteman borondatez
sartzen diren gainerako museo eta bilduma muse-
ografiko iraunkorrak. Atxikipena erakunde horieta-
ko titularraren eta museoen arloko eskumena
duen departamentuaren arteko hitzarmenaren
bidez eginen da, bost urterako gutxienez.

11. artikulua. Helburuak.

Nafarroako Museoen Sistemak helburu hauek
betetze aldera lan eginen du:

1. Hezkuntza proiektuen, erakusketen eta gai-
nerako jardueren programa bat garatzea.

2. Sisteman dauden zentroetako profesionalen
lankidetza eta etengabeko prestakuntza erraztea.

3. Bildumen tratamendu teknikoa homologatu
eta normalizatzeko tresnak garatzea, behar bezala
dokumentatu, kontserbatu, zaharberritu eta zabal-
kundea egiteko.

4. Beste erakunde publiko edo pribatu batzuen
babesa bilatzea sistemako kideen proiektuetarako,
bai jardueretarako, bai ekipamendu edo azpiegitu-
retarako, baita bestelako beharretarako ere.

12. artikulua. Nafarroako Museoen Sisteman
sartzearen ondorioak.

1. Nafarroako Museoen Sisteman sartzen diren
museo eta bilduma museografiko iraunkorrek
ondokoetarako lehentasuna izanen dute:

a) Nafarroako Foru Komunitateko Administra-
zioak museoen jarduera sustatzeko eta horrelako
zentroen inbertsioetarako ematen dituen diru-

laguntzak jasotzeko, aurrekontuan dagoen dirua-
ren arabera.

b) Nafarroako Foru Komunitateko Administra-
zioak planifikatu eta antolatzen dituen eraskuske-
ten zirkuituetan eta beste kultur jarduera batzuetan
sartzeko.

c) Nafarroako Foru Komunitateko Administra-
zioak sustatzen dituen kultur, hezkuntza eta turis-
mo ibilbideetan sartzeko eta horien bidez ezaguta-
razia izateko.

d) Zentroko langileek Nafarroako Foru Komuni-
tateko Administrazioak antolatzen dituen presta-
kuntza eta espezializazio jardueretan parte hartze-
ko.

e) Museoen arloko eskumena duen departa-
mentuak funtsak zaindu eta zaharberritzeko ema-
ten edo antolatzen duen laguntza teknikoaz balia-
tzeko.

III. TITULUA

Museoen eta bilduma museografiko

iraunkorren araubide orokorra

I. KAPITULUA

Museoen eta bilduma museografiko

iraunkorren aitorpena

13. artikulua. Museo gisa aitortua izateko
betebeharrak.

Museoek, aitorpena jasotzeko, betebehar
hauek bete beharko dituzte:

a) Balio arkeologikoa, historikoa, artistikoa,
etnologikoa, zientifikoa, teknikoa edo kulturala
duten ondasunen bilduma egonkor bat izatea,
museoaren eragin esparruarentzat eta helburuen-
tzat nahikoa eta egokia dena.

b) Museoaren eginkizunetarako egokia den
higiezin bat izatea, museoaren egoitza iraunkorra
izanen dena.

c) Museologian eta kasuan kasuko museoaren
edukiari eta eginkizunei loturiko zientzia arloetan
prestakuntza duten langile teknikoak izatea.

d) Urteko aurrekontu-zuzkidura egonkorra iza-
tea, bere eginkizunak eta helburuak betetzeko
modukoa.

e) Bere plan museologikoaren arabera jardu-
tea.

f) Funtsen inbentarioa eta erregistro liburuak
izatea.

g) Bildumaren erakusketa iraunkor, antolatu eta
esanguratsua egitea, azalpenak eta guzti.

h) Ingurumenaren eta segurtasunaren aldetik,
bildumaren kontserbazioa eta zaintza bermatzeko
moduko ezaugarriak izatea.

i) Funtsak ikusteko moduan izatea, ikerketara-
ko, kontsultarako, irakaskuntzarako eta jendeak
ezagutu eta gozatzeko.

j) Erakusketa jendearentzako zabalik izatea,
modu iraunkorrean eta bisitatzeko ordutegi finko
batekin.

14. artikulua. Bilduma museografiko iraunkor
gisa aitortua izateko betebeharrak.

Bilduma museografiko iraunkorrek, aitorpena
jasotzeko, betebehar hauek bete beharko dituzte:

a) Balio arkeologikoa, historikoa, artistikoa,
etnologikoa, zientifikoa, teknikoa edo kulturala
duten ondasunen bilduma egonkor bat edukitzea.

b) Bere eginkizunetarako egokia den higiezin
bat edukitzea, bildumaren egoitza iraunkorra iza-
nen dena.

c) Bere bildumaren erakusketa iraunkorra,
antolatua eta esanguratsua egitea.

d) Funtsen inbentarioa eta erregistro liburuak
izatea.

e) Ingurumenaren eta segurtasunaren aldetik,
bildumaren kontserbazioa eta zaintza bermatzeko
moduko ezaugarriak izatea.

f) Erakusketa jendearentzako zabalik izatea,
modu iraunkorrean eta bisitatzeko ordutegi finko
batekin.

15. artikulua. Museoen eta bilduma museogra-
fiko iraunkorren aitorpena.

1. Museoen eta bilduma museografiko iraunko-
rren aitorpena titularrak berak eskatu beharko du
eta erabakia hartzea museoen arloko eskumena
duen departamentuak hartuko du.

2. Titularrak ondoko dokumentazio hau bidali
beharko dio museoen arloko eskumena duen
departamentuari:

a) Museoa edo bilduma museografiko iraunko-
rra sortu izanaren egiaztagiria.

b) Foru lege honetan ezarritako betebehar guz-
tiak betetzen dituela egiaztatzen duen agiria.

c) Bildumaren inbentarioa, zehaztuko den eus-
karrian.

d) Plantilla.

3. Aitorpena sei hilabeteko epean eman edo
ukatuko da, foru lege honetan ezarritako betebe-
har guztiak betetzen ote diren egiaztatu eta Nafa-

rroako Kulturaren Kontseiluaren txostena ikusi
ondoren. Epe horretan berariazko ebazpenik jaki-
narazten ez bada, aitorpena ukatu dela ulertuko
da.

4. Museo edo bilduma museografiko iraunkor
bakoitza aitortzeko administrazio egintzan honako
hauek adieraziko dira:

a) Izena.

b) Egoitza.

c) Helburuak eta irizpide zientifikoak.

d) Titularra eta kudeaketa organoa.

e) Oinarrizko antolamendua eta dituen zerbi-
tzuak.

5. Aitorpena emateko administrazio egintza
Nafarroako Museoen eta Bilduma Museografiko
Iraunkorren Erregistroan inskribatuko da.

6. Museoa edo bilduma museografiko iraunko-
rra Nafarroako Foru Komunitatearen titulartasune-
koa ez bada, ez da zilegi izanen aitorpena ematea
baldin eta haren funtsen artean Nafarroako Foru
Komunitateko Administrazioaren jabetzakoa den
material arkeologikoa edo nolanahiko kultur onda-
sunen bat baldin badago eta, aurretik, ondasun
horien gordailua egiteko arauak finkatzeko hitzar-
mena sinatu ez bada.

7. Aitorpena eman ondoren, eta deusetan gala-
razi gabe Nafarroako Foru Komunitateko Adminis-
trazioari ikuskapenak egiteko dagokion eskumena,
museo eta bilduma museografiko iraunkor guztiak
beharturik daude museoen gaineko eskumena
duen departamentuari idatziz jakinaraztera foru
lege honetan ezarritako betebeharren gainean edo
haien kudeaketa organoetan gertatzen diren alda-
keta guztiak. Jakinarazpen hori ezer aldatu aurre-
tik egin beharko da, gertaeren nolakotasuna dela-
eta ezinezkoa den kasuetan izan ezik.

8. Gerora sortutako arrazoiengatik museoaren
edo bilduma museografiko iraunkorraren aitorpena
emateko aintzat hartutako betebeharren bat bete-
tzetik gelditzen bada, aitorpena eten edo bertan
behera uzten ahalko da. Halakoetan, behar den
prozedura instruituko da aurretik eta titularrari
entzunaldia emanen zaio.

16. artikulua. Izena.

1. “Nafarroako Museoa” edo “Nafarroako Bildu-
ma” izendapenak, bakarrik edo beste hitz batzue-
kin konbinatuta, edozein helburutarako erabili nahi
izanez gero, museoen arloko eskumena duen
departamentuaren baimena beharko da. Haren
baimena beharko da, halaber, museoen eta bildu-
ma museografiko iraunkorren izenetan Nafarroako

Foru Komunitatearen osotasunaren aipamena egi-
ten duten adjektiboak erabiltzeko.

2. Toki entitateen izena, bakar-bakarrik edo
beste hitz batzuekin konbinatuta, erabiliz gero,
kasuan kasuko toki entitatearen berariazko baime-
na beharko da.

II. KAPITULUA

Museoen eta bilduma museografiko

iraunkorren erregistroa

17. artikulua. Nafarroako Museoen eta Bilduma
Museografiko Iraunkorren Erregistroa.

1. Museoen arloan eskumena duen departa-
mentuan Nafarroako Museoen eta Bilduma Muse-
ografiko Iraunkorren Erregistro bat izanen da, non
foru lege honetan xedatutakoaren arabera aitorpe-
na jasotzen duten museo eta bilduma museografi-
ko iraunkor guztiak inskribatuko diren.

2. Museo edo bilduma museografiko iraunkor
bat Erregistroan inskribatzea ofizioz eginen du
museoen arloko eskumena duen departamentuak,
foru lege honen araberako aitorpena jaso ondo-
ren.

3. Erregistroan, gutxienez, honako datu hauek
agertu beharko dira: aitorpena emateko adminis-
trazio egintzan jaso ziren datuak, inskripzioaren
eguna eta, hala bada, baja emateko eguna.

4. Museo edo bilduma museografiko iraunkor
gisa jarduteko aitorpena eten edo bertan behera
utziz gero, hori ere inskribatu beharko da, hori
deklaratzen duen administrazio egintza irmo bila-
katzen denean.

5. Nafarroako Foru Komunitateko aurrekontuen
kargura diru-laguntzak jasotzeko edo museo edo
bilduma museografiko iraunkorrentzako beste edo-
zein onuraz baliatzeko, ezinbestekoa izanen da
Nafarroako Museoen eta Bilduma Museografiko
Iraunkorren Erregistroan inskribaturik izatea. Dena
dela, salbuespen gisa, museoak eta bilduma
museografiko iraunkorrak sortzeko laguntzak ema-
ten ahalko dira, betiere foru lege honetan ezarrita-
ko betebeharrak betetzen badituzte.

III. KAPITULUA

Museoen eta bilduma museografiko

iraunkorren kudeaketa

18. artikulua. Museoen eta bilduma museogra-
fiko iraunkorren titularren eginbehar orokorrak.

Museoen eta bilduma museografiko iraunko-
rren titularrek eginbehar hauek izanen dituzte:

a) Aitorpena emateko aintzat hartutako betebe-
harrak betetzen segitzea.

b) Erregistro liburuak eta funtsen inbentarioa
eguneraturik izatea.

c) Zentroa irekitzeko orduak, eta ordutegian
egiten diren aldaketak, jendeari eta museoen arlo-
ko eskumena duen departamentuari jakinaraztea.
Ordutegia zentroko sarreran jarriko da, ongi ikuste-
ko moduko toki batean.

d) Zentroan sartzeko tarifen berri ematea jen-
deari eta museoen arloko eskumena duen depar-
tamentuari.

e) Besterentzeak, gordailuak, eskurapen berri-
ak, aldi baterako irteerak edo beste edozein arra-
zoi dela-eta, bere funtsetan gertatzen diren alda-
keta guztien berr i ematea museoen ar loko
eskumena duen departamentuari.

f) Zentroaren jarduerari, bisitariei eta emanda-
ko zerbitzuei buruzko informazio eta estatistika
datuak jaso eta museoen arloko eskumena duen
departamentuari bidaltzea.

g) Ikuskapenak egiteko eskumena esleiturik
duten organoei zentroaren funtzionamendua, ins-
talazioak eta bulegoak eta, orobat, dokumenta-
zioa, erregistro liburuak eta funtsen inbentarioa
ikuskatzen uztea eta, haiek eskatuz gero, behar
duten informazioa lortzeko erraztasunak ematea.

19. artikulua. Erregistro liburuak.

1. Museoek eta bilduma museografiko iraunko-
rrek ondoko erregistro liburu hauek eduki beharko
dituzte, funtsen sarrera eta irteera guztien idazpe-
na egiteko ordena kronologikoaren arabera:

a) Zentroko bilduma egonkorraren erregistro
liburua, zentroa osatzen duten funts guztiak inskri-
batzeko.

b) Gordailuen erregistro liburua, kontzeptu hori
dela kausa sartzen diren funtsak inskribatzeko,
titularra edozein delarik ere.

2. Prospekzio edo indusketa baimenduetatik
datozen material arkeologikoen sarrerak gordailu-
en liburuan erregistratu beharko dira beti.

20. artikulua. Funtsen inbentarioa.

1. Museo eta bilduma museografiko iraunkorrek
beren funtsen inbentarioa egin eta eguneratuta
eduki beharko dute.

2. Museoen arloko eskumena duen departa-
mentuak noiznahi egiazta dezake erregistro liburu-
ak eta inbentarioa bat datozela bildumak eta gor-
dailua osatzen dituzten funtsekin.

21. artikulua. Funtsen Inbentario Orokorra.

1. Museoen arloko eskumena duen departa-
mentuak Nafarroako museoetako eta bilduma
museografiko iraunkorretako funtsen Inbentario
Orokorra prestatu eta etengabe eguneratuko du.

2. Hori helburu, museo eta bilduma museogra-
fiko iraunkor guztiek behar den informazioa eman
beharko dute.

3. Inbentario orokor horretan jasotzen den
informazioa museoen arloko eskumena duen
departamentuak zabalkunderako erabil dezake.

22. artikulua. Nafarroako Foru Komunitateko
Administrazioaren titulartasunekoak diren Nafarro-
ako Kultur Ondareko ondasunen gordailuak.

1. Nafarroako Kultur Ondareko, jabari publikoko
edo Nafarroako Foru Komunitateko Administrazio-
aren edo haren erakunde autonomoen titulartasu-
nekoak diren ondasunak gordailuan hartzen ahal
dituzten erakunde bakarrak Nafarroako Museoen
Sisteman sarturik dauden museoak eta bilduma
museografiko iraunkorrak dira, horrelakoak gorde-
tzeko bakoitzak duen gaitasunaren arabera, muse-
oen arloko eskumena duen departamentuak hala
erabakiz gero.

2. Nafarroako Foru Komunitateko Administra-
zioaren ondasunak gordailuan hartuko dituzten
zentroak museoen arloko eskumena duen depar-
tamentuak aukeratuko ditu, hurbiltasun geografiko-
aren edo gaiaren espezializazioaren gaineko irizpi-
deen arabera, materialen kontserbazioari eta
segurtasunari begira zer den onena eta zentro
bakoitzak zientziaren eta kulturaren ikuspegitik
betetzen dituen eginkizunak kontuan harturik.

23. artikulua. Beste batzuen titulartasunekoak
diren Nafarroako Kultur Ondareko ondasunen gor-
dailuak.

1. Instalazioaren gabeziengatik, titularrak inda-
rreko araudia ez betetzeagatik edo salbuespeneko
presako arrazoiengatik, museo edo bilduma muse-
ografiko iraunkor bateko funtsen kontserbazioa,
segurtasuna edo erabilgarritasuna arriskuan bal-
din badago, museoen arloko eskumena duen
departamentuak, museoaren edo bildumaren titu-
larrari entzunaldia eman ondoren, funts horiek
beste museo batean edo batzuetan gordailuan iza-
tea eskaintzen ahalko du, erabaki hori hartzea
dakarten arrazoiak desagertu arte.

2. Museo edo bilduma museografiko iraunkor
bat itxi, desegin edo itxiarazten bada, museoen
arloko eskumena duen departamentuak, titularrari
eta balizko beste interesdun batzuei entzunaldia
eman ondoren, eskaintzen ahalko du hango fun-

tsak beste museo batean edo batzuetan gorde-
tzea, ondasunen izaerarekin bat datozenetan hain
zuzen, eta hurbiltasun geografikoa ere kontuan
harturik. Erabaki hori hartzea dakarten arrazoiak
desagertuz gero, gordailuan utzitako funtsak jato-
rrizko museora edo bilduma museografiko iraunko-
rrera itzuliko dira.

24. artikulua. Kopiak, erreprodukzioak eta digi-
talizazioa.

1. Edonolako prozeduraren bidez museo edo
bilduma museografiko iraunkor batean egiten diren
kopiak eta erreprodukzioak eta funtsen digitaliza-
zioa ikerketa eta kultur zabalkundea errazteko
asmoz eginen dira, egileen jabetza intelektualaren
eskubideak errespetatuz, obra behar bezala zain-
duz eta zentroaren ohiko jarduna oztopatu gabe.

2. Kopia edo erreprodukzioak egiteko baimena
ematea ondasunaren titularrari edo, hala bada,
ustiatzeko eskubideen titularrari dagokio, Jabetza
Intelektualari buruzko Legearekin bat. Museo edo
bilduma museografiko iraunkor bat titularrak ez
beste batek kudeatzeko hitzarmena sinatuz gero,
bertan arautuko da museoko edo bilduma museo-
grafiko iraunkorreko ondasunen kopiak eta erre-
produkzioak egiteko baimenak emateko sistema.

3. Egiten diren kopia eta erreprodukzioetan
halakoak direla agerrarazi beharko da modu ikus-
garri batean, baita jatorria ere.

IV.TITULUA

Ikuskapenen eta zehapenen araubidea

25. artikulua. Ikuskapena.

Museoen arloko eskumena duen departamen-
tuak, horretarako baimena duten funtzionarioen
bidez, behar diren ikuskapenak eginen ditu foru
lege hau betetzen dela begiratzeko. Funtzionario
horiek, ondorio horietarako, agintaritzako agente-
tzat hartuko dira.

26. artikulua. Administrazio arau-hausteak.

1. Museoen arloko administrazio arau-hauste
berariazkoak dira foru lege honetan ezarritako
betebehar eta eginbeharrak urratzen dituzten egin-
tzak edo ez-egiteak.

2. Hauek dira arau-hauste oso larriak:

a) Pertsonen segurtasuna arriskutan jartzen
dutenak.

b) Nafarroako Foru Komunitateko Kultur Onda-
reari oso kalte handia edo konpondu ezinezko
galera eragiten diotenak.

c) Arau-hauste larriak behin eta berriz egitea.

Nafarroako Parlamentuko A.O. / VII. legegintzaldia 34. zk. / 2009ko apirilaren 24a

10



3. Hauek dira arau-hauste larriak:

a) Nafarroako Foru Komunitateko Administra-
zioaren izenean dauden museoetako eta bilduma
museografiko iraunkorretako funtsen erreproduk-
zioak baimenik gabe egitea.

b) Funtsen segurtasuna eta kontserbazioa ber-
matu beharra ez betetzea.

c) Administrazioak ikuskapenak egiteko duen
ahalmena oztopatzea.

d) Arau-hauste arinak behin eta berriz egitea.

4. Foru lege honetan ezarritako beste betebe-
har batzuk ez betetzea arau-hauste arintzat hartu-
ko da.

5. Artikulu honen ondorioetarako, arauak behin
eta berriz urratzea da urtebeteko epean izaera
bereko bi arau-hauste baino gehiago egina izatea,
administrazio bidean irmo bilakatu den ebazpen
baten bidez hala dela deklaratu denean.

27. artikulua. Zehapenak eta zehapen proze-
dura.

Foru lege honetan ezarritako arau-hausteei
aplikatu beharreko zehapenei dagokienez, eta oro-
bat, erantzukizunen araubideari, eskumenari,
zehapena ezartzeko prozedurari eta ondorioei eta
arau-hausteen eta zehapenen preskripzioari dago-
kienez, Nafarroako Kultur Ondareari buruzko aza-
roaren 22ko 14/2005 Foru Legean xedatutakoari
jarraikiz jokatuko da.

Xedapen gehigarriak

Lehen xedapen gehigarria. Museoak eta bil-
duma museografiko iraunkorrak babesteko araubi-
dea.

Lege honen indarrez, Nafarroako Foru Komuni-
tatearen titulartasunekoak ez diren eta aitorpena
jasotzen duten museoetako eta bilduma museo-
grafiko iraunkorretako bilduma osatzen duten
ondasun higigarriak ondasun inbentariatu deklara-
tzen dira, interes kulturaleko ondasun deklaratzeko
aukera galarazi gabe, Kultur Ondareari buruzko
azaroaren 22ko 14/2005 Foru Legearen 14.2 arti-
kuluan adierazitako salbuespenak salbuespen.

Bigarren xedapen gehigarria. Museoen aitor-
pena.

Foru lege honen indarrez, Nafarroako Museoak
eta Jorge Oteiza Fundazio Museoak museoaren
aitorpena jaso dute.

Xedapen iragankorrak

Lehen xedapen iragankorra. Egun dauden
museoen eta bilduma museografiko iraunkorren
aitorpen iragankorra.

Foru lege honek indarra hartzean, Nafarroako
Foru Komunitateko Administrazioaren titulartasu-
nekoak ez diren museo eta bilduma museografiko
iraunkorren titularrek aitorpen iragankorra eska-
tzen ahalko dute, foru lege honen 13. eta 14. arti-
kuluetan ezarritako betebeharren bat betetzen ez
badute. Foru lege honek indarra hartu eta bost
urteko epean behin betiko aitorpena lortzen ez
badute, aitorpen iragankorra baliorik gabe gelditu-
ko da.

Bigarren xedapen iragankorra. Museoentza-
ko eta bilduma museografiko iraunkorrentzako
diru-laguntzen araubide iragankorra.

Foru lege honek indarra hartu eta bost urteko
epean, lehenengo xedapen iragankorrean aipa-
tzen den aitorpen iragankorra jasotzen duten
museoei eta bilduma museografiko iraunkorrei
diru-laguntzak ematen ahalko zaizkie instalazioak
edo ekipamenduak hobetu edo beste edozein
inbertsio egiteko, haien helburua museoen edo bil-
duma museografiko iraunkorren behin betiko aitor-
pena lortzeko beharrezkoak diren baldintzak bete-
tzea bada.

Xedapen indargabetzailea

Xedapen indargabetzaile bakarra. Indargabe-
tzea.

Indarrik gabe uzten dira foru lege honetan eza-
rritakoari aurka egiten dioten maila bereko edo
baxuagoko xedapen guztiak.

Azken xedapenak

Azken xedapenetan lehena. Erregelamendu-
ak emateko ahalmena.

Nafarroako Gobernuari eta museoen arloan
eskumena duen departamentuko kontseilari titula-
rrari ahalmena ematen zaie foru lege hau aplikatu
eta garatzeko behar diren xedapenak eman ditza-
ten.

Azken xedapenetan bigarrena. Indarra har-
tzea.

Foru lege honek Nafarroako Aldizkari Ofiziale-
an argitaratu eta biharamunean hartuko du inda-
rra.

B saila:
FORU LEGE PROPOSAMENAK

Foru Lege proposamena, pertsona transexualak genero-nortasunagatik ez

baztertzeari eta haien eskubideak aitortzeari buruzkoa.

Nafarroako Parlamentuko Mahaiak, 2009ko
apirilaren 20an egindako bilkuran, erabaki hau
hartu zuen, besteak beste:

Nafarroako foru eraentza berrezarri eta hobe-
tzeari buruzko Lege Organikoaren 19.1.b) artikulu-
ak aitortzen dion legegintzarako ekimena erabiliz,
Nafarroa Bai parlamentu-taldeak pertsona transe-
xualak genero-nortasunagatik ez baztertzeari eta
haien eskubideak aitortzeari buruzko Foru Lege
proposamena aurkeztu du.

Hori horrela, Legebiltzarreko Erregelamenduko
147. artikuluan ezarritakoarekin bat, Eledunen
Batzarrari entzun ondoren, hona

ERABAKIA:

1. Pertsona transexualak genero-nortasunaga-
tik ez baztertzeari eta haien eskubideak aitortzeari
buruzko Foru Lege proposamena Nafarroako Par-
lamentuko Aldizkari Ofizialean argitara dadin agin-
tzea.

2. Foru lege proposamen hori Nafarroako
Gobernura igortzea, Erregelamenduko 147. artiku-
luan ezarritako ondorioetarako.

Iruñean, 2009ko apirilaren 20an

Lehendakaria: Elena Torres Miranda

Foru Lege proposamena,

pertsona transexualak genero-norta-

sunagatik ez baztertzeari eta haien

eskubideak aitortzeari buruzkoa

ZIOEN AZALPENA

Martxoaren 15ean, Diputatuen Kongresuak
3/2007 Legea onetsi zuen, pertsonen sexuaren
aipamena Erregistro Zibilean zuzentzea arautzen
duena. Lege horren bidez, Estatuko legegileak,
erregistroak eta tresna publikoak antolatzeko ditu-
en eskumen esklusiboak erabiliz –1978ko Konsti-
tuzioaren 149.1.8 artikuluak esleitzen dizkion

eskumenak–, espresuki arautu zituen bi egoera
pertsonal, zeinak baitira transexualitatea eta gene-
ro-nortasuna, eta izaera bat, zeina baita pertsona-
ren sexua, hertsiki lotuta daudenak Nafarroako
Zuzenbide Zibilean eta Espainiako gainerako
zuzenbide zibil guztietan betidanik kontuan hartu
diren eskubideekin, nortasunaren garapen librea-
rekin, duintasunarekin eta intimitatearekin. Arautze
partziala izan da; izan ere, soilik hartu dira kontu-
an Erregistro Zibilean pertsonaren sexuari buruz-
ko inskripzioa aldatzeko beharrezkoak diren bete-
kizunak.

Halaber, beharrezkoa da gogora ekartzea
Espainiako Konstituzioaren 14. artikulua, zeinaren
arabera “espainiarrak legearen arabera berdinak
dira, eta ezin da inolako bereizkeriarik egin, jaio-
tza, arraza, sexu, erlijio, iritzi nahiz bestelako ingu-
ruabar edo egoera pertsonal zein sozialak aintzat
hartuta”. Hori dela eta, garrantzitsua da gogora-
tzea, foru lege proposamen honen zioen azalpe-
nean bederen, pertsona guztiak aske jaiotzen
direla eta duintasun eta eskubide berak dituztela,
beren sexu-joera eta genero-nortasuna kontuan
hartu gabe, eta inor ezin izanen dela baztertu,
zehatu edo zigortu bere sexu-joera eta genero-
nortasuna dela-eta.

Nafarroako ordenamendu juridikoaren interpre-
tazioan eta aplikazioan oinarrituta, foru lege
honen xedea da, aipatu lege xedapenak kontuan
hartuta, transexualen izaera zehaztea, zalantzan
jarri gabe, agerikoa denez, Estatuaren eskumena
arautzeko, erregistro zibilaren arloan, transexualek
sexua eta izena aldatzeko bete behar dituzten bal-
dintzak.

Edonola ere, foru lege proposamen honetan ez
da zehazten zein kasutan alda daitekeen erregis-
troko izena; aldiz, zehazten du legegilearentzat zer
den pertsona transexual bat eta nola egiaztatzen
den izaera hori, lege honetan ezartzen diren esku-
bideak eraginkorrak izan daitezen Nafarroako
Foru Komunitatearen eskumen-esparruan.



Horrekin lotuta, Orientazio sexualari edo gene-
ro-nortasunari buruzko giza eskubideen nazioarte-
ko legeria aplikatzearen gaineko Yogyakartako
printzipioen sarreran aipatzen denez –printzipio
horiek 2007ko martxoaren 26an aurkeztu ziren,
Genevan (Suitza) egin zen Nazio Batuen Erakun-
dearen Giza Eskubideen Kontseiluaren laugarren
bilkuraren barruan, Legelarien Nazioarteko Batzor-
deak eta Giza Eskubideen Nazioarteko Zerbitzuak
proposatuta–, gaur egun estatu askok dituzte ber-
dintasunerako eta diskriminaziorik ezerako eskubi-
deak bermatzen dituzten legeak eta konstituzioak,
sexuagatiko, sexu-orientazioagatiko edo genero-
nortasunagatiko bereizketarik gabe.

Sexua, eta hori hartu behar dugu abiapuntu,
jaiotzeko unean izaten diren kanpoko organo geni-
talen ikuste hutsetik harago doa: zientzia moder-
noak erakutsi duenez, errealitate konplexua da,
kromosomekin, gonadenik eta hormonekin, beste-
ak beste, zerikusia duten gertakarien kate baten
ondorio. Gertakari horiek, elkarren segidan, zehaz-
ten dituzte gizonezkoak edo emakumezkoak beza-
la ezagutzen ditugunak. Bestetik, batzuetan gerta-
karien kate horrek hausturak eta bereizketak
izaten ditu, eta horren emaitza izaten da bi sexuen
ezaugarri gurutzatuak dituzten pertsonak izatea.
Alabaina, intersexualitatea agertzen bada ere neu-
rri batean edo bestean bi sexuen ezaugarri fisiko-
ak dituzten pertsonetan, medikuntzak eta psikolo-
giak egiaztatutako errealitatea da badirela zenbait
pertsona, bilatzen dutenak beren kanpoko itxura
fisikoa egokitzea berezko sentitzen duten sexura
eta jaio zireneko unean zuten sexuaz bestea har-
tzen dute gizartearen aurrean, dirudienez erabaki
hori hartzeko kanpoko arrazoi fisikorik gabe. Ger-
takari hori transexualitate izenez ezagutzen da,
eta ez du aurrekoarekin zerikusirik.

Martxoaren 15eko 3/2007 Legeak honela defi-
nitu zuen transexualitatea: “hasieran inskribaturiko
sexu morfologiko edo genero fisiologikoaren eta
eskatzaileak sentitzen duen genero-nortasunaren
edo sexu psikosozialaren arteko disonantzia egon-
korra eta iraunkorra”. Beraz, transexualitateak lotu-
ra du sexuaren kontzeptu ez erabat biologiko bate-
kin –hala erabaki zuen aho batez Giza
Eskubideen Europako Auzitegiak 2002ko bi epai
garrantzitsutan–, baizik eta, batez ere, kontzeptu
psikosozial batekin; izan ere, aitortzen da pertso-
netan bere izaera egituratzen duten ezaugarri psi-
kologikoak gailentzen direla azkenean, eta horiek
direla giza-adimenari eta espirituari lehentasuna
ematen dietenak, edozein kontu fisikoren gainetik.

Izan ere, genero-nortasunaren kontzeptuak
harremana du generoaren barneko eta norberaren
bizipenarekin, pertsona bakoitzak bere sakonean

sentitzen duen moduan, kontuan hartuta gorputza-
ren bizipen pertsonala eta generoaren bestelako
adierazpenak, hala nola janzkera, hitz egiteko
modua edo jokamoldea. Nortasun hori ez datorre-
nean bat jaiotzeko uneko sexuarekin –aipatu legea
desadostasun horri buruzkoa da, hain zuzen–, bat
ez-etortze horrekin batera agertzen da, eskuarki,
beste sexuko pertsona bat bezala bizitzeko eta
onartua izateko nahia, eta, horren ondorioz, nor-
beraren gorputza aldatzeko nahia, metodo hormo-
nal, kirurgiko edo bestelakoen bidez, berezkotzat
hartzen den sexuarekin ahalik eta kongruenteen
egiteko gorputz hori.

Orduan, gatazka sortzen da pertsonaren eta
bere gorpuztasunaren eta bere ingurune pertsona-
laren artean; izan ere, pertsona horren portaera
berez justifikatzen duten ageriko zeinu fisikorik
izan ezean, ingurukoek ezin dituzte ulertu bere
jokamoldearen arrazoiak. Pertsona bakoitzaren idi-
osinkrasia islatuz, pertsona transexualaren jokabi-
deak eta bilakaerak erakusten dute bizi duten
borroka, hala bere burua ezagutzeko eta bere nor-
tasuna onartzeko, nola sozialki garatzeko bere bai-
tan egiazki sentitzen duen sexuaren arabera. Zail-
tasunak kontaezinak dira, eta prozesu horrek
eragiten duen sufrimendua handia. Egiten den
ahalegin normatibo orok prozesu hori errazteko
balio behar du, eta ahalbidetu behar du pertsona
ahalik eta trauma arinenarekin egokitzea pixkana-
ka eta bere giza-ahalmenak erabat garatzea.

Hori dela eta, legegilearen ustez, urrats garran-
tzitsua da Diputatuen Kongresuak martxoaren
15eko 3/2007 Legea onetsi izana; izan ere, lege
horrek ahalbidetu du pertsona horiek Erregistro
Zibilean agertzen diren sexua eta izena aldatu
ahal izatea, eta, horrela, errazagoa izatea pertso-
na horren izenean dauden administrazio-agiri guz-
tiak bere egiazko genero-nortasunera egokitzea.
Hala ere, pertsona transexualen egoeraren kon-
plexutasunak Erregistroko esparrutik harago doan
arreta integrala behar du: genero-nortasuna, nor-
tasunaren eskubideen zati den aldetik, lotzen da
per tsonaren duintasunerako eskubidearekin
–Konstituzio Auzitegiak apirilaren 11ko 53/1985
epaiaren bidez horrela definitu zuen: “pertsonari
datxekion balio espiritual eta morala, bereziki adie-
razten dena norberaren bizitzaren autodetermina-
zio kontziente eta arduratsuan, eta besteen aldeti-
ko errespetu-nahia dakarrena”–, bai eta
nortasunaren garapen libreari buruzko eskubidee-
kin eta osasunerako, integritate psikofisikorako,
intimitaterako eta norberaren irudirako eskubidee-
kin ere.

Horrenbestez, legeak, lehenik eta behin, per-
tsona batek legezko sexua ondorio guztietarako

aldatzeko duen borondatea aitortu ez ezik, aitortu
behar du, baita ere, pertsona transexualek badute-
la barru-barruko beharrizana, askatasunez adie-
razten denean, tratu mediko egokia jasotzeko eta
fisikoki hartutako sexura ahalik eta gehien gertura-
tzeko.

Horrekin lotuta, pertsona transexualen osasu-
na zaintzeko laguntza integralak psikologiaren eta
medikuntzaren arloan zehaztutako prozedura mul-
tzo bat biltzen du, pertsona transexualak lehen eta
bigarren mailako sexu-ezaugarriak bere genero-
nortasunera egokitu ahal izateko, kasuaren arabe-
ra, kontuan hartuta, agerikoa baita, pertsona tran-
sexualen ar tean askotar iko jokamolde eta
erantzunak izaten direla.

Pertsona transexual guztiek ez dute modu
berean bizitzen beren transexualitatea; horrenbes-
tez, egiten den esku-hartzea ezin da homogene-
oa izan eta, horrekin lotuta, legeak kontuan har-
tzen du aniztasun hor i eta aitor tzen du
beharrezkoa dela irizpide mediko, sozial eta psi-
kologiko banakatuak eta pertsona bakoitzari ego-
kituak ezartzea. Hala, pertsona transexualaren
genero-nortasuna erabat errespetatuz, ezartzen
da pertsona transexualari eman beharreko lagun-
tza ez dela soilik sexua berresleitzeko ebakuntza
egitea –baginoplastia eta klitoriko ebakuntza
emakume transexualei; metaidoioplastia edo falo-
plastia gizonezko transexualei–, hori ez baita,
kasu askotan, sexua berresleitzeko prozesuaren
funtsa. Prozesu horrek zenbait prozedura hartzen
ditu bere baitan, hala nola laguntza psikoterapeu-
tikoa –arreta berezia jarri behar da autolaguntza
mekanismoen eraikuntzan, gizarte- eta familia-
ingurunearen gaitzespenari eta gizarte- edota lan-
bazterketari aurre egiteko–, sexu morfologikoa
norberaren genero-nortasunera egokitzeko ordez-
ko hormona-terapiak, pertsona identifikatzeko
nabarmenak diren ezaugarri morfologikoen –gor-
putz-enborra eta zintzur-sagarra, esate batera-
ko–ebakuntza plastiko-kirurgikoak, batzuetan
beharrezkoak direnak, edota ahotsaren tonu eta
modulazioa edo aurpegiko ilea bezalako kontue-
tarako laguntza osagarriak.

Bigarrenik, bistakoa da areagotu egin direla
sexua berresleitzeko prozesuaren diziplina anitze-
ko izaera eta berezko zailtasunak –nahikoa da
aipatzea gizonezko transexualen genitaletako eba-
kuntzak, horiek baitira gutxien egiten direnak,
duten arriskuagatik eta ondorengo funtzionaltasun
urologiko eta sexualei buruzko zalantza dela eta–.
Horren arrazoia izan da botere publikoek izan
duten erreparoa halako ebakuntzak beren gain
hartzeko, eta horren erakusgarri da soilik duela 25
urte despenalizatu zirela pertsona transexualei

eginiko genitalen ebakuntzak. Hori dela eta, beha-
rrezkoa da transexualitatearen arloko ikerketa
zientifikoa sustatzea eta arlo klinikoan etengabeko
eguneratzea bultzatzea, transexualitatearekin zeri-
kusia duten tratamenduetan egiten diren aurrera-
pen zientifiko eta teknologikoei dagokienez.

Hirugarrenik, komenigarria da gogoraraztea
Europar Batasuneko Parlamentuaren 1989ko irai-
laren 12ko Transexualen Bazterketari buruzko Era-
bakiak aitortzen duela pertsona bakoitzak duen
eskubidea, gizakia den aldetik, bere nortasunaren
xehetasunak ezartzeko, eta, horretaz gain, estatu
kideak premiatzen dituela zenbait neurri gauza
ditzaten, besteak beste sexua aldatzeko tratamen-
duak kasuan kasuko osasun sistema nazionalean
sartzea, gizarte-laguntzak ematea sexu-egokitza-
pen dela-eta lana edo etxebizitza galdu duten per-
tsona transexualei, kontsultategiak jartzea pertso-
na transexualentzat, autolaguntzarako erakundeei
laguntza finantzarioa ematea, neurri bereziak har-
tzea pertsona transexualek lana izan dezaten sus-
tatzeko, eta jaiotza agirian eta nortasun agirian
izena aldatzeko eta sexua inskribatzeko eskubidea
onartzea.

Azkenik, Osasunari buruzko azaroaren 23ko
10/1990 Foru Legearen 32. artikuluak, Gizarte Zer-
bitzuei buruzko abenduaren 14ko 15/2006 Foru
Legearen 36. artikuluak edota Eskubide sozialen
gutun baterako apirilaren 6ko 9/1999 Foru Legea-
ren 1. artikuluak aitortzen dute Nafarroako Foru
Komunitateak eskumena duela gisa horretako gai
gehienak arautzeko, Nafarroako Foru Eraentza
Berrezarri eta Hobetzeari buruzko abuztuaren
10eko 13/1982 Lege Organikoan ezarritakoari
jarraikiz.

Horrenbestez, Nafarroako administrazio publi-
koei dagokie, Nafarroako Foru Komunitateko Admi-
nistrazioari buruzko abenduaren 3ko 15/2004 Foru
Legearen 5 eta 6. artikuluei jarraikiz, pertsona
transexualen taldea bezalako batek osasun arlo-
an, arlo psikologikoan eta sozialean dituzten beha-
rrizanei erantzutea eta horretarako ahalik eta bali-
abide gehien erabiltzea –eta lesbianen,
homosexualen, transexualen eta bisexualen elkar-
teek egindako lan garrantzitsua aitortzea botere
publikoek ezer egiten ez zuten urteetan–, progra-
ma eta neurri multzo bat abian jartze aldera, hala
nola transfobiaren aurkako kanpainak eta ekin-
tzak, osasun arloko zerbitzu berariazkoak, aholku-
laritza juridikorako eta laguntza psikologiko eta
sozialerako zerbitzuak, bai pertsona transexuala-
rentzat bai bere familia eta hurbilekoentzat, edota
diskriminazio positiboko politika aplikatzea lan
arloan, pertsona horiek pairatzen dituzten bazter-

keta, estigmatizazio eta eskubide-ukatze egoerak
ekiditeko.

Horrekin lotuta, komenigarria da segurtasun
juridikoari zehaztasuna ematea, arlo horretan
adingabeen eskubideak ere babestu behar baitira,
eta, horrekin lotuta, Nafarroako foru eraentza
berrezarri eta hobetzeari buruzko abuztuaren
10eko 13/1982 Lege Organikoko 44. artikuluaren
arabera, Foru Komunitateak eskumen osoa du
ondoko gai hauen gainean: gizarte laguntza, gazte
eta hirugarren adinekoen aldeko politika, ongintza-
eta laguntza-elkarteak eta adin txikikoen babes
eta tutoretzarako eta gizarteratzeko erakunde eta
establezimendu publikoak.

Argudio horrekin batera, gainera, esan behar
da Haurrentzako eta Nerabeentzako Sustapenari,
Laguntzari eta Babesari buruzko abenduaren 5eko
15/2005 Foru Legeak xedatutakoaren arabera,
Nafarroako Foru Komunitateko Administrazioa dela
lurralde horretan adingabeen prebentzio eta babe-
saren eta organo jurisdikzionalek hartutako neurri-
ak betetzearen arloko eskumena duen entitate
publikoa, foru lege horretan ezarritako moduan eta
legeria zibilean eta arlo honetan aplikatzekoak
diren estatuko gainerako legeetan xedatutakoare-
kin bat. Gainera, 3. idatz-zatian ezartzen denez,
adingabeei buruzko eskumenak bere gain dituen
departamentuak eginkizun hauek izanen ditu: a)
Neurri babesleak hartu eta bertan behera uztea
eta erreforma neurriak gauzatzea, Ministerio Fis-
kalari eta adingabeen arloan eskudun diren orga-
no jurisdikzionalei dagozkien eginkizunak galarazi
gabe.

Pertsona transexualen taldeak bereziki paira-
tzen ditu langabezia eta bazterkeria. Testu arau-
tzaile honek sentiberatasuna agertzen du arazo
zehatz horrekin, eta Administrazioak bultzatu nahi
ditu, alde batetik, abian jar ditzaten diskriminazio
positiboko mekanismoak, eta, bestetik, zaindu
dezaten Konstituzioaren aipatu 14. artikuluan eza-
rritakoa betetzen dela. Administrazioak berak badi-
tu jada bi tresna batez ere, talde horri enplegua
lortzea errazteko: Kontratu Publikoei buruzko
Legearen 51. artikulua eta gizarte-enplegu babes-
tua. Lehenengo kasuan, duela gutxi onetsi zen
Nafarroako Kontratu Publikoei buruzko 6/2006
Foru Legeko 51. artikulua aldatzeko otsailaren
19ko 1/2009 Foru Legearen 2.artikukuko c) letran
ezarritakoaren arabera, “Administrazio klausulen
orrietan aldez aurretik definituta, eta kontratatu
beharreko prestazioen erabiltzaile edo onuradun
gisa azaltzen diren populazio-maila bereziki kalte-
tuen beharrizanak asetzea helburu, beharrizan
horiei erantzuten dieten irizpideak jasoko dira,
hala nola zuzentzen zaizkienak ezgaitasuna duten

pertsonei, lan merkatuan kaltetutakoei eta enple-
gu-kolokatasunean daudenei edota zuzenduta
daudenak gizon eta emakumeen arteko berdinta-
suna bultzatzera, Lanaren Nazioarteko Erakunde-
aren hitzarmenak betearaztera edo pertsona oro-
rentzako irisgarritasun eta diseinu unibertsaleko
irizpideak ziurtatzera”. Horrenbestez, helburua da
talde hori sartzea enplegurako programa berezie-
tan.

Halaber, Gizarte Zerbitzu Orokorren Zorroa
ezarri zuen 69/2008 Foru Dekretuan aurreikusten
da gizarte enplegu babestua deituriko prestazio
ez-bermatua. Prestazio horren onuradunak dira
gizartean bazterturik edo hala gertatzeko arrisku-
an dauden eta enplegu bat lortzeko edo manten-
tzeko zailtasunak dituzten pertsonak kontratatzeko
proiektuan sustatzen dituzten toki entitateak edo
irabazi asmorik gabeko gizarte ekimeneko entita-
teak.

12. artikuluaren helburua da transexualitatea-
ren errespetua eta, horrenbestez, generoari buruz-
ko bizipen aniztasunaren errespetua zehaztea.
Hori guztia Hezkuntzari buruzko Lege Organikoak
ezarritako lege-esparruaren barruan eta Hezkun-
tzarako Eskubidea arautzen duen uztailaren 3ko
8/1985 Lege Organikoaren lehen xedapen gehiga-
rriko 2. idatz-zatiko c) letran aipatzen diren esku-
menetan sartu gabe. Hala ere, zioen azalpen
honetan garrantzia ematen zaio transmititzeari
hezkuntzan, oinarrizko eskubide eta askatasunen
eta gizonezkoen eta emakumezkoen arteko ber-
dintasunaren errespetuaz gain, aintzat hartu behar
direla sexu-orientazio eta genero-nortasun desber-
dinen errespetua, bai eta edozein genero-nortasun
edo genero-adierazpen besteak baino gutxiago
edo gehiago izatearen gaitzespena ere.

Horrenbestez, lege honen xedea da, alde bate-
tik, talde horren berezitasunei erantzutea eta, bes-
tetik, berezitasun horiek kontuan hartuta, erantzu-
tea pertsona transexualek duten berdintasunaren
zentzuari beren eskubide mediko eta sozialak ziur-
tatzerakoan. Eta, horretaz gain, jasotzea Espainia-
ko Konstituzioaren 9.2 artikuluaren espiritua, ber-
tan ezartzen baita botere publikoen betebeharra
dela beharrezkoak diren baldintzak sustatzea
banakakoaren eta berau sartzen den taldeen
askatasuna eta berdintasuna benetakoak eta era-
ginkorrak izan daitezen; horien betetasuna gala-
razten edo zailtzen duten eragozpenak kentzea
eta politika, ekonomia, kultura eta gizartearen arlo-
an herritar guztiek parte har dezaten erraztea.

Hori dela eta, lege honek integrala izan nahi
du; izan ere, helburua da pertsona transexualen
taldeak Nafarroako gainerako herritarren bizi bal-
dintza berdinak izan ditzan, eta, horretarako, osa-

sunaren arloko neurriez gain, beharrezkoa da
baita ere diskriminazio positiboko neurriak hartzea
lan arloan, dauden sinergiak baliatuta, eta hezkun-
tzaren esparruak eta funtzionarioenak sentiberak
izatea foru lege proposamen honetan aldarrika-
tzen den aniztasunarekin.

ATARIKO TITULUA

Xedapen orokorrak

1. artikulua. Xedea.

Foru lege honen xedea da pertsonei berma-
tzea ezen eskubidea izanen dutela, baldin eta jaio
zireneko sexuaz bestea hartzen badute gizartea-
ren aurrean, jasotzeko Foru Administraziotik arreta
integrala eta beren beharrizan mediko, psikologiko,
juridiko eta bestelakoetara egokitua, gainerako
herritarrek jasotzen duten moduan.

2. artikulua. Foru Administrazioaren tratamen-
dua.

Foru Administrazioak, parte hartzen duen kasu
guzti-guztietan, jardungo du kontuan hartuta per-
tsonak beren genero-nortasunaren arabera tratatu
behar direla, hau da, nork bere egindako sexuaren
arabera, pertsona horrela aurkezten baita gizarte-
an.

3. artikulua. Onuradunak.

1. Foru lege honetan zehazten diren prestazio-
en onuradunak izanen dira, oro har, Nafarroako
edozein udalerritan bizi diren pertsona transexua-
lak, zein ere den haien lege nahiz administrazio
egoera, eta prestazioak egiazko berdintasun bal-
dintzetan emanen dira.

2. Foru lege honen ondorioetarako, pertsona
transexualak dira Erregistro Zibileko sexuari buruz-
ko aipamena aldatu dutenak, epai edo auto judizi-
al baten bidez, edota Foru Administrazioan ondo-
koa egiaztatzen duena, elkargo-kide den psikologo
baten txostenaren bidez:

a) Ez duela patologiarik nahasterik eragiten
dionik adierazten duen eta aitortzea nahi duen
genero-nortasuna dela-eta, eta horretarako duen
borondatea egonkorra, zalantzarik gabea eta
iraunkorra dela.

b) Eskatzaileak disonantzia egonkorra eta
iraunkorra agertzea, gutxienez urtebetez, jaiotzako
sexu morfologikoaren eta sentitzen duen genero-
nortasunaren artean.

3. Transexual izaeraren egiaztapena aurkeztu-
ko da pertsona interesdunak Foru Administrazioan
egiten duen lehen zuzemenean. Handik aurrera
Administrazioa behartuta egonen da beharrezkoak
diren administrazio arloko eta bestelako neurri

guztiak hartzera, ziurtatze aldera pertsonaren
sexua aipatzen den prozedura guztietan hark adie-
razitako genero-nortasuna isla dadin, bere duinta-
suna eta pribatutasuna zainduz.

I. TITULUA

Osasun arloko laguntza

pertsona transexualentzat

4. artikulua. Nafarroako osasun sistema publi-
koaren bidezko laguntza.

1. Nafarroako osasun sistema publikoak eginen
ditu foru lege honetan eta legea garatzen duten
arauetan ezarritako diagnosiak eta tratamenduak,
osasun publikoaren arloko doako prestazioen
esparruan.

2. Osasunari buruzko azaroaren 23ko 10/1990
Foru Legearen 5. artikuluan jasotako eskubideen
titularrak dira pertsona transexualak. Bereziki,
ondoko eskubideak dituzte ospitale eta erietxe
publiko zein pribatuetan:

Beren genero-nortasunari dagokion tratua
jasotzera eta hari dagokion geletan edo zentroetan
ingresatua izatera, sexuaren arabera areto desber-
dinak daudenean, eta beren genero-nortasunari
dagokion tratua jasotzera.

Bai tratamenduari dagokion espezialitate zeha-
tzean, bai, oro har, transexualitatearen arloan
esperientzia nahikoa eta egiaztatua duten profesi-
onalen arreta jasotzera.

Beharrezkoak diren administrazioaren arloko
eta bestelako neurriak har daitezen, pertsona tran-
sexualaren ugalketa-eskubideak ziurtatze aldera,
bazterketarik gabe sexu-orientabidea edo genero-
nortasuna dela eta.

3. Espresuki debekatzen da Osasunbidea-
Nafarroako Osasun Zerbitzuan abertsio-terapiak
erabiltzea pertsona transexualekin, ez eta bestela-
ko prozedurarik ere, pertsona transexualaren nor-
tasuna suntsitzeko ahalegina bada, edo beste
edonola iraintzea edo tratu baztertzaile, umiliaga-
rri, edota bere duintasun pertsonalaren aurkakoa
ematea badakar.

4. Erregelamendu bidez arautuko da Nafarroa-
ko Osasun Zerbitzuan erreferentzia izanen den
transexualitateari buruzko unitate bat. Unitate hori
osatuko dute zehazten diren osasun laguntzako
eta arreta psikologiko, psikoterapeutiko eta sexolo-
gikorako zerbitzuko langileek, eta xede izanen du
zehaztea, dagokion Estatuko erreferentziako unita-
tearekin lankidetzan, pertsona transexualak jarrai-
tu beharreko prozesua, kontuan hartuta bere ego-
era per tsonala, osasun egoera eta berezko

sentitzen duen sexura egokitzeko ezaugarri morfo-
logikoa aldatzeko nahia.

5. Lege honetan zehaztutako zenbait tratamen-
du edo ebakuntza bideratu ahalko dira sexua
berresleitzeko ebakuntzan espezializatutako zerbi-
tzua duten eta kalitateari buruzko estandar egoki-
ak dituzten ospitale publiko edo pribatu batzueta-
ra. Kasu horretan, Osasunbidea-Nafarroako
Osasun Zerbitzuak bere gain hartuko ditu pertso-
na transexualaren joan-etorriei, ostatuari eta trata-
mendu mediko-kirurgikoari buruzko gastuak.

5. artikulua. Adingabe transexualen arreta.

Pertsona transexual adingabeek erabateko
eskubidea dute diagnosi egokia eta beren transe-
xualitateari buruzko tratamendu medikoa jasotze-
ko, bereziki hormonen bidezko terapia. Tratamen-
du hori jasotzeko, adingabearen zaintza duen
pertsonaren baimena beharko da, bai eta transe-
xualitatearen tratamenduan espezialistak diren bi
profesionalek emandako aldez aurretiko gomendio
irmoa ere, aipatu tratamendua ematekoa. Guraso-
ek edo tutoreek ez badute baimenik ematen trata-
mendu transexualizatzailea emateko, errekurtsoa
aurkeztu ahalko da epailearen aurrean, eta hark
kontuan hartuko duen irizpidea izanen da zer den
onena adingabearentzat. Kasua bada, Foru Admi-
nistrazioak ministerio fiskala premiatu ahalko du
beharrezkoa dena egin dezan.

6. artikulua. Gida klinikoa.

1. Erregelamendu bidez ezarriko da pertsona
transexualei laguntzeko gida kliniko bat, zeinaren
xedea izanen baita profesionalen arteko adosta-
sun nahikoa lortzea esparru psikologiko, mediko,
eta kirurgikoan, kontuan hartzea nazioartean arlo
horretan aplikatzen diren irizpide objektibo eta
estandarrak, eta zehaztea profesionalek zer kuali-
fikazio beharko duten jarduera bakoitzerako eta
zein izanen diren bideratze-zirkuitu egokienak.

2. Hala ere, aipatu gida klinikoak ondoko ildoak
jaso beharko ditu gutxienez:

a) Pertsona transexualei aitortuko zaie eskubi-
dea dutela beren beharrizanetarako eta berariazko
helburuetarako egokienak diren tratamenduak
jasotzeko, bai eta bere garapen pertsonala erraz-
tuko duen osasun arloko arreta integrala jasotzeko
ere.

b) Pertsona transexualek bermatuta izanen
dute eragiten dieten tratamenduen formulazioan
parte hartzeko eskubidea, betiere pertsona transe-
xualaren autonomia aitortzetik abiatuta, sexu-ori-
entazioagatiko edo genero-nor tasunagatiko
bereizketarik gabe eta errespetu osoz.

c) Bermatuko da hormonen bidezko terapiak,
bularretako edo gorputz-enborreko kirurgia plasti-
koa, edota sexua berresleitzeko ebakuntzak
–baginoplastia, klitoriko ebakuntza, metaidoioplas-
tia edo faloplastia– behar den unean eginen direla,
profesionalen eta eskatzailearen arteko adostasu-
narekin, eta, beharrezkoa ez bada, ukatu edo
atzeratu gabe.

3. Laguntza psikologikoari eta psikoterapeutiko-
ari dagokionez, aplikatzekoa izanen den gida klini-
koak xede gisa ezarri beharko duena da pertsona
transexualak lortzea bere eginiko generoaren role-
an bizitzeko beharrezkoa den abilezia, tratamendu
somatikoak eskaintzen dizkion aukeren eta mugen
balorazio errealista eginda, bai eta gizarte- eta
familia-egokitzapen prozesua erraztea eta balizko
gizarte-bazterkeria egoerei aurre egiteko baliabi-
deak ematea ere.

4. Laguntza endokrinologikoari dagokionez,
laguntza hori emanen da transexualitatearen arlo-
an esperientzia duen psikologo espezializatu
batek emandako gomendio-txostenaren ondoren,
eta arlo horretan esperientzia duen endokrino
batek ikuskatuta.

5. Laguntza kirurgikoari dagokionez, laguntza
hori emanen zaie pertsona adindunei, transexuali-
tatearen arloan esperientzia duen psikologo espe-
zializatu batek eta kasuan kasuko pertsonaren
hormona bidezko terapia ikuskatzen duen endokri-
nologoak horretarako gomendio-txostenaren egin
ondoren.

6. Sexua berresleitzeko ebakuntzak aldez
aurretik egin izana ezin izanen da jarri baldintza
gisa aurpegiko ilearen fotodepilazioa, tirokondro-
plastia edo ahotsaren tonua eta modulazioa hobe-
tzeko tratamendua bezalako tratamendu osagarri-
ak jasotzeko.

7. artikulua. Estatistikak eta datuen tratamen-
dua.

1. Pertsona transexualen osasun arloko lagun-
tzaren jarraipenean sartuko da, baita ere, Osasun-
bidea-Nafarroako Osasun Zerbitzuak estatistika
publikoak sortzea egiten diren tratamendu, terapia
eta ebakuntza desberdinen emaitzei buruz. Esta-
tistika horietan zehaztuko dira erabilitako teknikak,
izandako arazoak eta erreklamazioak, bai eta
laguntzaren kalitatearen balorazioa ere.

2. Estatistiketarako datu horiek biltzean, isilpe-
kotasun, gardentasun, espezialitate eta proportzi-
onaltasunaren printzipioei jarraituko zaie. Estatisti-
ken isi lpekotasuna dela eta, Nafarroako
administrazio publikoek ezin izanen dituzte inolaz

ere zabaldu pertsona transexualei buruzko datu
pertsonalak, edozein dela ere haien jatorria.

3. Lehen idatz-zatian aurreikusitako estatistikak
egiteko, fitxategi automatizatu bat sortuko da.
Nafarroako Osasun Zerbitzua izanen da fitxategi
horren titularra, eta Datu Pertsonalak Babesteko
abenduaren 13ko 15/1999 Lege Organikoan eza-
rritakoa aplikatuko du.

8. artikulua. Profesionalen prestakuntza.

Foru erkidegoko osasun arloko administrazio-
ak beharrezkoak diren neurriak ezarriko ditu,
kasuan kasuko elkarte profesionalekin eta Nafa-
rroako edo Estatuko unibertsitateekin lankidetzan,
ziurtatze aldera profesionalek duten eskubidea
transexualitatearen arloko kalitatezko prestakun-
tza jasotzeko, baita pertsona transexualek duten
eskubidea ere, arlo horretan esperientzia nahikoa
eta egiaztatua duten profesionalen arreta jasotze-
ko.

II. TITULUA

Lan arloko laguntza

pertsona transexualentzat

9. artikulua. Lanean ez baztertzea.

Nafarroako administrazio publikoek eta hari
atxikitako erakunde publikoek ziurtatuko dute, lan-
gileen kontratazioak eta sustapen-politiketan, ez
dela bereizkeriarik eginen sexu-orientabidea edo
genero-nortasuna dela eta.

10. artikulua. Diskriminazio positiboko neurriak
lan arloan.

Administrazio publikoek diskriminazio positi-
boko neurri egokiak prestatuko dituzte, jada
badauden enplegagarritasun eta laneratze balia-
bideak erabilita, pertsona transexualen kontrata-
zioa eta enplegua sustatzeko. Neurri horien
xedea izanen da pertsona transexualak bizitza
sozial, ekonomiko, politiko eta kulturalean txerta-
tu eta parte hartzeko aukerak hobetzea, gizarte-
an aktiboki esku hartzeko ahalmena handituz eta
gizartearen baitako desberdintasunak gainditzen
lagunduz.

III. TITULUA

Gizarte-laguntza

pertsona transexualentzat

11. artikulua. Transfobiaren aurkako neurriak.

Nafarroako administrazio publikoek honakoak
eginen dituzte:

a) Programa ardaztuak abian jarriko dituzte,
xede izanen dutenak gizarte-laguntza ematea

trantsizio edo genero-berresleipen prozesu bat ira-
gaten ari diren pertsonei.

b) Bazterketari, aurreiritziei eta beren genero-
nortasuna dela-eta zenbait pertsonen osasunari
eragiten dieten beste faktore sozial batzuei aurre
egiteko programak garatu eta ezarriko dituzte.

c) Trebatze eta sentsibilizazio programak ziur-
tatuko dituzte, jarrera sexista, aurreiritzi eta estere-
otipo nagusiei buruzko analisiaren, gogoeta kriti-
koaren eta ekintza par tikularren bitar tez
borrokatzeko era guztietako bazterkeriaren aurka,
eta, halatan, laguntza emateko pertsonek elkar
ezagut dezaten, elkarrekin harremana izan deza-
ten eta euren burua onets dezaten, autoestimua
eta duintasuna sustatuz.

IV.TITULUA

Pertsona transexualei laguntzeko

beste neurri batzuk

I. KAPITULUA

Transexualitatearen trataera

hezkuntza sisteman

12. artikulua. Transexualitatearen trataera
oinarrizko hezkuntzan.

Nafarroako administrazio publikoen xedea iza-
nen da, Estatuko Administrazioarekin lankidetzan,
ziurtatzea hezkuntzako metodoak, curriculumak
eta baliabideak baliagarriak izan daitezen, besteak
beste, genero-nortasunen aniztasuna ulertzeko
eta errespetatzeko, eta ulertzeko eta errespetatze-
ko, halaber, ikasleek, haien gurasoek eta familiek
arlo horretan dituzten beharrizanak.

13. artikulua. Transexualitatearen arloko jardu-
erak.

Nafarroako administrazio publikoek honakoak
eginen dituzte:

a) Trebatze eta sentsibilizazio programak abia-
raziko dituzte, giza eskubideei buruzko nazioarte-
ko arauen eta berdintasun eta diskriminaziorik
ezari buruzko printzipioen gainekoak, sexu-orien-
tazioari eta genero-nortasunari buruzkoak barne,
hezkuntza sistema publikoko maila guztietako
ikasle eta irakasleentzat.

b) Beharrezkoak diren neurriak hartuko dituzte,
hezkuntza eta trebatzen programak barne, hez-
kuntza sistematik ezabatzeko edozein genero-nor-
tasun edo genero-adierazpen besteak baino gutxi-
ago edo gehiago dela uste izatean oinarritutako
aurreiritziak edo bazterketa adierazten duten jarre-
rak eta praktikak.

14. artikulua. Pertsona transexualei buruzko
jarduerak.

1. Nafarroako administrazio publikoek honako-
ak eginen dituzte:

a) Beharrezkoak diren legegintza-, administra-
zio- eta bestelako neurriak hartuko dituzte, berma-
tzeko pertsona guztiek berdintasunean izanen
dutela hezkuntzarako sarbidea eta hezkuntza sis-
teman berdintasunezko tratua emanen zaiela ikas-
le, langile eta irakasle transexualei, bazterketarik
gabe sexu-orientabidea edo genero-nortasuna
dela eta.

b) Baliabide-sistema publiko bat ezarriko dute
irakaskuntzako maila, gradu eta mota bakoitzera
iritsi eta bertan parte hartu ahal izateko aukera
bermatzeko, pertsona transexualen ezaugarri, bal-
dintza eta beharrizanei egokituriko curriculum eta
berariazko prestakuntza-eskaintzen bitartez.

c) Babes egokia ziurtatuko die eskola-esparru-
an sexu-orientazio eta genero-nortasun desberdi-
netako ikasle, langile edo irakasle transexualei,
gizarte-bazterketaren eta indarkeriaren aurka,
jazarpena eta xaxatzea barne direla.

d) Ziurtatuko dute bazterketa edo indarkeria
jasaten duten ikasleak ez direla, babesteko helbu-
ruz, ez baztertuak ez bereiziak izanen, eta, hala-
ber, eta haien goreneko interesak era parte-har-
tzailean identifikatuak eta errespetatuak izanen
direla.

2. Nafarroako hezkuntza zentroetan dauden
ikasle, langile eta irakasle transexualek eskubidea
dute haiek aukeratutako genero-nortasuna eta hari
dagokion izena ager dadin zentroko administrazio-
agirietan, bereziki izaera publikoa duten haietan,
hala nola ikasleen zerrendak, kalifikazio akademi-
koak edota hauteskunde sindikaletarako hautes-
kunde-erroldak. Erregelamendu bidez zehaztuko
da Administrazioak jarraitu beharreko prozedura
pertsonaren identifikazio egokia ziurtatuko duena,
bere nortasun agiri nazionalaren bidez, edo, kasua
bada, atzerritarraren identifikazio zenbakiaren
bidez.

II. KAPITULUA

Transexualitatearekin eta pertsona

transexualekin zerikusia duten

beste laguntza-neurri batzuk

15. artikulua. Aholkularitza eta laguntza zerbi-
tzua pertsona transexualentzat eta haien familien-
tzat.

1. Nafarroako Foru Komunitateak izanen du
pertsona transexualei aholkularitza juridikoa ema-
teko zerbitzu bat. Zerbitzu horren bidez, laguntza

emanen zaie trantsizio edo genero-berresleipen
prozesuetan daudenei, Nafarroako bizitza sozial,
ekonomiko, politiko eta kulturalean parte hartzeko
aukerak hobetzen lagunduko dieten alderdi guztie-
tan, hala nola agiriak aldatzen.

2. Halaber, pertsona transexualen familiei eta
hurbilekoei laguntza psikologikoa eta soziala ema-
teko zerbitzu bat atxikiko zaio 4. artikuluaren 4.
idatz-zatian aipatzen den erreferentziako zerbitzu-
ari.

3. Artikulu honetan aipatzen diren zerbitzuak
eman ahalko dituzte pertsona transexualen giza
eskubideak sustatu eta babesten dituzten erakun-
deek, bereziki pertsona transexualen elkarteek,
Nafarroako administrazio publikoekin eginiko lanki-
detza-hitzarmenen bidez.

16. artikulua. Nafarroako administrazio publi-
koek hartu beharreko beste neurri batzuk.

Nafarroako administrazio publikoek honakoak
eginen dituzte:

1. Beharrezkotzat jotzen diren neurriak hartuko
dituzte, hezkuntza eta trebatze programak barne,
hezkuntza sistematik ezabatzeko edozein sexu-
orientazio, genero-nortasun edo genero-adieraz-
pen besteak baino gutxiago edo gehiago dela uste
izatean oinarritutako aurreiritziak edo bazterketa
adierazten duten jarrerak eta praktikak.

2. Sentsibilizazio kanpainak abiaraziko dituzte,
bai herritar guztientzat, bai indarkeria erabiltzen
dutenentzat edo erabil dezaketenentzat, sexu-ori-
entazioarekin eta genero-nortasunarekin loturiko
indarkeriaren azpian dauden aurreiritziak desage-
rrarazte aldera.

3. Trebatze eta sentsibilizazio programak abia-
raziko dituzte, giza eskubideei buruzko nazioarte-
ko arauen eta berdintasun eta diskriminaziorik
ezari buruzko printzipioen gainekoak, sexu-orien-
tazioari eta genero-nortasunari buruzkoak barne,
ondokoei zuzenduak:

a) Epaile, idazkari eta fiskalei, eta Nafarroako
Justizia Administrazioko langileei.

b) Foruzainei eta Nafarroako udalerrietako
udaltzainei.

c) Espetxe Erakundeetako Nafarroako langile-
ei.

d) Nafarroako administrazio publikoetako fun-
tzionarioei eta lan kontratudunei.

4. Ziurtatuko dute titulartasun publikoko hedabi-
deen ekoizpena eta antolamendua pluralista eta
ez baztertzailea izanen dela sexu-orientazioarekin

eta genero-nortasunarekin zerikusia duten gaiei
dagokienez.

5. Pertsona transexualen giza eskubideak sus-
tatu eta babesten dituzten elkarte, talde eta era-
kundeen aitortza eta kreditatzea babestuko dute.

6. Sustatuko dute Nafarroako unibertsitateeta-
ko esparru akademiko guztietan jasotzea eta sus-
tatzea transexualitateari buruzko prestakuntza, ira-
kaskuntza eta ikerketa, eta lankidetza hitzarmenak
eginen dituzte ondoko xedeekin:

Ikerketa eta sakontze teorikoari bultzada ema-
tea.

Pertsona transexualen errealitateari buruzko
azterlan soziologikoak prestatzea.

Pertsona transexualen prestakuntzarako eta
enplegurako planak egiteko orientabidea eta
laguntza ematea.

Prestakuntza planak egitea osasun arloko eta
transexualitatearekin harremana duten beste eza-
gutza-arlo batzuetako langileentzat.

Xedapen gehigarri bakarra. Departamentuar-
teko Batzordea eratzea.

IV. tituluan aipatzen diren sentsibilizazio pro-
gramak zabaldu beharko dira sexu-orientazio
kasuetara, inor ez dadin baztertua, iraindua edo
gutxiago balitz bezala tratatua izan bere genero-
nortasuna edo sexu-orientazioa dela eta.

Horretarako, arlo horretan eskudunak diren
Nafarroako Gobernuko departamentuek departa-
mentuarteko batzorde bat osatuko dute, legea
indarrean sartu eta hiru hilabeteko epean aipatu
programak koordinatu eta zehazteko.

Lehen xedapen iragankorra. Gida klinikoa.

Lege hau indarrean sartu eta sei hilabeteko
epean adituen batzorde bat osatuko da, pertsona
transexualei arreta integrala emateko gida klinikoa
prestatzeko. Aipatu batzordea osatuko dute, gutxi-
enez, transexualitatearen arloko adituek –psikolo-

gian, sexologian, endokrinologian eta laguntza
kirurgikoan–, gizarte-zerbitzuetakoek eta transexu-
alen elkarteetako kideek. Batzorde horrek zehaztu-
ko ditu, halaber, Nafarroan pertsona transexualak
artatuko dituzten langileen kualifikazio profesiona-
la ezartzeko irizpideak.

Hala ere, gida kliniko horietan arreta berezia
jarriko da ziurtatzen pertsona transexualak baimen
informatua emanen duela fase bakoitzean trata-
menduen aukeren, mugen eta balizko ondorioen,
bai eta 4. artikuluaren 2. idatz-zatiaren arabera
dagozkion eskubideen ezagutza osoa eta errealis-
ta duela.

Bigarren xedapen gehigarria. Erreferentziako
unitatea.

Lege hau indarrean sartu eta sei hilabeteko
epean, gehienez, arautuko da Osasunbidea-Nafa-
rroako Osasun Zerbitzuaren barruan sortuko den
transexualitatearen arloko erreferentzia unitatea,
4.3 artikuluan ezarritakoari jarraikiz.

Hirugarren xedapen gehigarria. Justizia
Administrazioko eta espetxeetako langileen pres-
takuntza.

Nafarroako Gobernuari ahalmena ematen zaio
beharrezkoak diren hitzarmenak sina ditzan Justi-
zia Ministerioarekin eta Botere Judizialaren Kon-
tseilu Nagusiarekin, 16.3 artikuluko a) eta c) letre-
tan xedatutakoa betetze aldera.

Azken xedapenetan lehena. Erregelamendu
bidezko garapena.

Nafarroako Gobernuari ahalmena ematen zaio
foru lege hau aplikatu eta garatzeak eskatzen ditu-
en erregelamendu mailako xedapen guztiak eman
ditzan.

Azken xedapenetan bigarrena. Indarra har-
tzea.

Foru lege honek Nafarroako Aldizkari Ofiziale-
an argitaratu eta hiru hilabetera hartuko du inda-
rra.

Foru Lege proposamena, hauteskunde-gastuak gutxitzeari buruzkoa.

Nafarroako Parlamentuko Mahaiak, 2009ko
apirilaren 20an egindako bilkuran, erabaki hau
hartu zuen, besteak beste:

Nafarroako foru eraentza berrezarri eta hobe-
tzeari buruzko Lege Organikoaren 19.1.b) artikulu-
ak aitortzen dion legegintzarako ekimena erabiliz,
Izquierda Unida de Navarra-Nafarroako Ezker
Batua foru parlamentarien elkarteak hauteskunde-
gastuak gutxitzeari buruzko Foru Lege proposa-
mena aurkeztu du.

Hori horrela, Legebiltzarreko Erregelamenduko
147. artikuluan ezarritakoarekin bat, Eledunen
Batzarrari entzun ondoren, hona

ERABAKIA:

1. Hauteskunde-gastuak gutxitzeari buruzko
Foru Lege proposamena Nafarroako Parlamentu-
ko Aldizkari Ofizialean argitara dadin agintzea.

2. Foru lege proposamen hori Nafarroako
Gobernura igortzea, Erregelamenduko 147. artiku-
luan ezarritako ondorioetarako.

Iruñean, 2009ko apirilaren 20an

Lehendakaria: Elena Torres Miranda

Foru Lege proposamena, hauteskun-

de-gastuak gutxitzeari buruzkoa

ZIOEN AZALPENA

Azaroaren 17ko 16/1986 Foru Legeak 43. arti-
kuluan ezartzen du Nafarroako Parlamenturako
hauteskundeetan alderdi politikoek, koalizioek eta
abarrek beren hauteskunde-gastuetarako dauka-
ten muga. Muga horren zenbatekoa zehazteko,
Nafarroako zuzenbidezko populazioa osatzen
duten biztanleen kopurua 40rekin biderkatuz lor-
tzen den emaitza ezartzen du.

Hurrengo idatz-zatiak adierazten du datu hori
pezeta iraunkorretan ulertuko dela, eta Nafarroako
Parlamenturako hauteskundeetarako deialdi
bakoitza egitean eguneratuko dela.

Ekonomia eta Ogasun kontseilariaren apirila-
ren 3ko 98/2007 Foru Aginduaren bitartez, zeina-
ren bidez ezartzen baitira Nafarroako Parlamentu-
rako 2007ko hauteskundeetara aurkezten diren
alderdi politikoek, federazioek, koalizioek eta hau-
tesle-elkarteek egin ahal dituzten hauteskunde-
gastuen muga eta hauteskunde-jardueren ondori-
ozko dirulaguntzen zenbatekoa, ezartzen zen
335.690 euro zela hautagaitza bakoitzak bere

hauteskunde-gastuak ordaintzeko erabil zezakeen
gehieneko kopurua.

Kopuru hori gehiegizkotzat jotzen da (0,56
euro biztanle bakoitzeko) hauteskunde-kanpaina
bat egiteko. Hauteskunde-kanpainek gero eta antz
handiagoa daukate besterik gabeko publizitate-
kanpaina batekin, hauteskundeetara aurkezten
diren hautagaitza guztien programak eta proposa-
menak ezagutzeko modua nafarrei ematearen fun-
tsezko helburuarekin baino.

Hori horrela dela argi ikusi ahal izan da, ezi-
nezkoa gertatu baita herritarrei zuzenduriko hau-
teskunde-proposamen ezberdinak kontrajartzea
hautesle guztiei programak berdintasun-baldintze-
tan jakinarazteko neurrien bitartez; horrela, Nafa-
rroako Parlamenturako azken hauteskunde haue-
tan ez da eztabaida bakar bat egin Gobernuko
lehendakari izateko hautagai guztiak bildu direne-
korik.

Beharrezkoa ez den hauteskunde-gastu bat
murrizte aldera, eta hauteskunde-hautagaitza
ezberdinen arteko eztabaida publikoak sustatze
aldera, horrela haien hauteskunde programak eta
proposamenak kontrajarri ahal izateko, honako
proposamen hau aurkeztu dugu:

1. artikulua. Nafarroako Parlamenturako Hau-
teskundeak arautzen dituen azaroaren 17ko
16/1986 Foru Legeko 43. artikuluak honako testu
hau izanen du:

“1. Nafarroako Parlamenturako hauteskundee-
tan, alderdi politiko, federazio, koalizio edo hautes-
le-elkarte bakoitzak hauteskunde-gastuetarako
izanen duen muga izanen da hauteskunde-deialdi
bakoitzeko errolda indarduneko hautesle-kopurua
0,42rekin biderkatuz lortzen den emaitza.

Ezein alderdi politikok, federaziok, koaliziok
edo hautesle-elkartek ezin izanen du egin muga
hori gainditzen duen hauteskunde-gasturik.

2. Aurreko idatz-zatian aipaturiko kopurua euro
iraunkorretan zehaztua egonen da. Ekonomia eta
Ogasun kontseilariaren foru agindu baten bidez
zehaztuko da kopuru eguneratua, hauteskundee-
tarako deialdia egin eta ondorengo bost egunetan”.

2. artikulua. Nafarroako Parlamenturako Hau-
teskundeak arautzen dituen azaroaren 17ko
16/1986 Foru Legeko 43. artikuluari beste idatz-
zati bat gehituko zaio, eduki hau izanen duena:

“3. Erregelamendu bidez ezarriko dira beha-
rrezkoak diren neurriak, aurkezturiko hautagaitzen
artean hauteskunde-kanpainan zehar hauteskun-



de-eztabaidak sustatzeko, behar diren bitartekoak

ipiniz eta hedabide guztiei eztabaida horien berri

emateko modua emanez, hautagaitza ezberdinek

Nafarroako Parlamenturako hauteskundeetara

aurkezten dituzten proposamenen zabalkunderik

handiena eta haien arteko eztabaida ahalbidetze
aldera”.

Azken xedapena.

Foru lege honek indarra hartuko du Nafarroako
Aldizkari Ofizialean argitara ematen den egunean.

E saila:
JABELDURAK, MOZIOAK ETA ADIERAZPEN POLITIKOAK

Mozioa. Horren bidez, Nafarroako Gobernua premiatzen da erakundeen

arteko batzorde bat sor dezan, baliabide publikoen kudeaketa azter-

tzeko.

NAFARROA-BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2009ko
apirilaren 20an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Nafarroa-Bai parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita era-
kundeen arteko batzorde bat sor dezan, baliabide
publikoen kudeaketa aztertzeko

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2009ko apirilaren 20an

Lehendakaria: Elena Torres Miranda

MOZIOAREN TESTUA

Maiorga Ramirez Errok eta Patxi Zabaleta
Zabaletak, Nafarroa Bai parlamentu-taldeko ele-
dunek, 2009ko apirilaren 2an eginiko Osoko Bilku-
ran eztabaidaturiko jabelduraren ondorioz, honako
mozio hau aurkeztu dute, Osoko Bilkuran eztabai-
datu eta bozkatzeko:

Zioen azalpena

Parlamentari honek 2009ko apirilaren 2an egi-
niko Osoko Bilkurarako aurkeztu zuen ustelkeriari
buruzko jabelduraren eztabaidan, gure koalizioak
agertu zuen beharrezkoa dela indar politiko guzti-
ek hausnarketa sakon batean oinarritutako ados-
tasun batera iristea eta konpromiso batzuk har-
tzea, edonolako ustelkeria mota edo baliabide
publikoen erabilera oker prebenitzeko, detektatze-
ko, ikertzeko eta, halakorik atzemanez gero, ardu-
ra politikoak nork bere gain hartzeko.

Herritarrek politikan duten konfiantza, zeina
baita, hain zuzen, demokraziaren funtzionamen-
duaren bermea, egunetik egunera ahultzen ari da
behin eta berriro agertzen diren ustelkeria kasuen
edo baliabide publikoen kudeaketa okerraren
ondorioz; halako gertaerak ere izan dira eta izaten
ari dira gure foru erkidegoan. Izan ere, gutxi
batzuen ekintzek eragin oso handia dute herrita-
rrek duten politikaren diziplina nobleari buruzko
pertzepzioan, arduradun politiko gehienek eran-
tzukizunez eta zintzotasunez jarduten baitute.

Detektaturiko gertaera isolatuek eragiten dituz-
ten ondorio kaltegarriak bukarazi nahi baditugu
eta herritarrei erakutsi nahi badiegu indar politiko
eta erakunde guztiak prest gaudela ahalik eta
erantzukizun eta gardentasun handienarekin hala-
ko egoerak bukarazteko, gure koalizioak uste du
beharrezkoa dela metodo eta formula berriak
ezartzea arau-hausteak egin edo baliabide publi-
koak oker erabili dituztenek bere gain har ditzaten
dagokien erantzukizun politikoak. Izan ere, azken
aldian azaldu diren gertaerek agerian utzi dute
erakundeek ahalmen mugatua dutela gaur egun
halako kasuak prebenitzeko, detektatzeko, ikertze-
ko eta beraiekin dakartzaten erantzukizun politiko-
ak argitzeko.

Zenbait alderdik nahiago dituzte saihestu iker-
keta politikoak, ikerketa judizialekin batera egin
behar direnak. Horrek opakutasun eta nahasmen-
du egoerak sortzen ditu, eta horixe da, hain
zuzen, eragiten duena herritarrek politikari gehie-
nen jokamoldeari buruzko pertzepzio ez oso gar-
bia izatea.

Erakuste aldera politikak badituela ere beha-
rrezkoak diren tresnak esparru horretako praktika
desegoki edo bidegabeak saihesteko eta horiei
aurre egiteko, eta Nafarroa Baik ekintza publikoa-
ren gardentasunarekin duen konpromiso sakona



dela-eta, koalizioak ondoko erabaki proposamena
aurkeztu du:

Nafarroako Parlamentuak Nafarroako Gober-
nua premiatzen du erakundeen arteko batzorde
bat sor dezan. Batzorde horrek Nafarroako Gober-
nuaren, Nafarroako Udal eta Kontzejuen Federa-
zioaren eta foru erkidegoko alderdi politikoen
parte-hartzea izanen du eta gaur egungo egoera
aztertzeaz gain, ondoko gaiak, besteak beste,
aztertuko dituen esparru-akordio komun bat ezarri-
ko du:

– Konpromiso konpartitua ezartzea jardun poli-
tikorako kode etiko bat baten inguruan. Kode

horrek ikerketari eta erantzukizun politikoak nork
bere gain hartzeari buruzko konpromisoak jasoko
ditu.

– Neurri instituzionalak diseinatzea baliabide
publikoen erabilera desegokia prebenitzeko eta
ikertzeko.

– Neurriak hartzea, eta kasua bada, berariazko
organoak sortzea kudeaketa desegokiko kasuak
detektatzeko eta ekiditeko.

Iruñean, 2009ko apirilaren 6an.

Foru parlamentariak: Maiorga Ramírez Erro eta
Patxi Zabaleta Zabaleta

Mozioa. Horren bidez, Nafarroako Gobernua premiatzen da esne pasteuri-

zatua zuzenean saltzeko makinen ezarpena erregula dezan.

NAFARROA-BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2009ko
apirilaren 20an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Nafarroa-Bai parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita
esne pasteurizatua zuzenean saltzeko makinen
ezarpena erregula dezan.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Landa Garapenerako eta Ingurume-
neko Batzordean eztabaidatzea eta zuzenketak
aurkezteko epea bukatzea eztabaidari ekiteko bil-
kura-egunaren aurrekoaren eguerdiko hamabie-
tan.

Iruñean, 2009ko apirilaren 20an

Lehendakaria: Elena Torres Miranda

MOZIOAREN TESTUA

Patxi Zabaleta Zabaletak eta Maiorga Ramírez
Errok, Nafarroa Bai parlamentu-taldeko eledunek,
Legebiltzarreko Erregelamenduaren 195. artikulu-
aren eta hurrengoen babesean, honako mozio
hau aurkeztu dute, Landa Garapenerako eta Ingu-
rumeneko Batzordean eztabaidatu eta bozkatze-
ko:

Zioen azalpena

Duela gutxi, esnea ekoizten duten abeltzainek
esne pasteurizatua zuzenean saltzeko makinak
jarri dituzte Baztanen, modu esperimentalean.

Ekimen horrek izandako arrakastak bultzada
bat eman dio formula hori Nafarroa osora zabal-
tzeko aukerari. Hala, beste aukera bat emanen
litzaieke abeltzainei; izan ere, horientzat salmenta
zuzena osagarri bat da, abeltzaintzaren egoera
zaila dela-eta beharrezkoa dutena.

Negozio-atal hori ireki izanak bitartekarien eta
handizkako saltzaileen gogoa piztu du, negozio
horren kontrolaz jabetzeko, eta bidea izanen litza-
teke salmenta puntu ugari jartzeko baimenak lor-
tzea.

Hori dela-eta, parlamentu-talde honek ondoko
erabaki proposamena aurkeztu du:

1. Nafarroako Parlamentuak Nafarroako Gober-
nua premiatzen du esne pasteurizatua zuzenean
saltzeko makinen ezarpena erregula dezan, eta
ez dezan baimenik eman salmenta puntu berriak
jartzeko arautegi hori indarrean ez den bitartean.

2. Nafarroako Parlamentuak Nafarroako
Gobernua premiatzen du arautegian lehentasuna
eman diezaien foru erkidegoko esne ekoizleek
eginiko eskaerei, eta ez merkataritzako edo indus-
triako sektoreetatik datozenei.

Iruñean, 2009ko apirilaren 7an

Foru parlamentariak: Patxi Zabaleta Zabaleta
eta Maiorga Ramírez Erro

Mozioa. Horren bidez, Nafarroako Gobernua premiatzen da paperik gabe-

ko etorkinen aurkako sarekada selektiboen aurka azal dadin.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2009ko
apirilaren 20an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita
paperik gabeko etorkinen aurkako sarekada selek-
tiboen aurka azal dadin.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2009ko apirilaren 20an

Lehendakaria: Elena Torres Miranda

MOZIOAREN TESTUA

Patxi Zabaletak eta Maiorga Ramírezek, Nafa-
rroa Bai parlamentu-taldeko eledunek, Legebiltza-
rreko Erregelamenduaren 195. artikuluaren eta
hurrengoen babesean, honako mozio hau aurkez-
tu dute, Osoko Bilkuran eztabaidatu eta bozkatze-
ko:

Zioen azalpena

Iragan martxoaren 15ean, 200 bat erakunde
aurkeztu ziren Estatuko fiskal nagusiaren aurrean
Espainian bizi diren atzerritarren oinarrizko esku-
bideen urraketa larria –”etorkinen ehiza”– salatze-
ko. Gertaera hori salatu dute baita ere Diputatuen
Kongresuak eta Senatuak, eta zenbait enbaxadak
ere beren kexa adierazi dute eta Gobernuari jardu-
era horien frogak aurkeztu dizkiete.

Poliziaren lau sindikatuk salatu dutenez, agin-
dua jaso dute atzerritar itxurako pertsonen identifi-
kazio masiboak eta bereizi gabeak egiteko, kalean
edo zenbait leku jakinetan.

Une jakin batean Poliziaren Zuzendaritza
Nagusiaren eta Guardia Zibilaren agiriek agerian
utzi bazuten ere bazirela “jarraibideak” egoera irre-
gularrean zeuden atzerritar kopuru jakin bat atxilo-
tzeko, Barneko ministroak hori ezeztatu zuen Par-
lamentuan eginiko agerraldian. Gure ustez,
egoera ez da batere argia.

Nafarroari dagokionez, zehazki Iruñean, badira
hainbat hilabete “paperik gabeko etorkinen ehiza”
ohikoa dela, batik bat Boliviako nazionalitatea
dutenena. Hala salatu dute behin eta berriz zen-
bait gobernuz kanpoko erakundek, eta ez da eran-
tzun asegarririk jaso Espainiako Gobernuak foru
erkidegoan duen ordezkariaren aldetik.

Egoera irregularrean egotea, “paperik ez iza-
tea”, ez da aurpegian idatzita eramaten den zer-
bait, ez da justifikagarria pertsona horiek identifi-
katzea soilik desberdinak izateagatik.

Erabaki proposamena:

1. Nafarroako Parlamentuak erabateko gaitzes-
pena agertzen du halako sarekada selektiboen
aurrean, batez ere Iruñean egin ohi direnena.

2. Nafarroako Parlamentuak Nafarroako
Gobernua premiatzen du ekintza gaitzesgarri hori-
en aurka ager dadin eta sentsibilizazio kanpaina
bat abian jar dezan, halako gertaerak oharkabean
igaro ez daitezen eta sala daitezen.

3. Nafarroako Parlamentuak Nafarroako
Gobernua premiatzen du argi ditzan balizko eran-
tzukizun politiko eta penalak, halakorik balitz, eta
beharrezkoak diren neurriak har ditzan herritar
horiei eginiko kalteak ordaintzeko eta metodo irre-
gularrak edo legearen aurkakoak erabilita atxilotu-
tako pertsonen kanporatze-espedienteak iraungi-
tzen uzteko.

Iruñean, 2009ko apirilaren 8an

Foru parlamentariak: Patxi Zabaleta Zabaleta
eta Maiorga Ramírez Erro

Mozioa. Horren bidez, Nafarroako Parlamentuak Juan Ramón Corpas

Mauleónen jardun politikoa gaitzesten du, eta premiatzen du Nafarro-

ako Gobernuko Vianako Printzea Erakundea-Kultura eta Turismo

kontseilari gisa dagozkion eginkizunak bete ditzan.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2009ko
apirilaren 20an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Nafarroako Parlamentuak Juan Ramón Cor-
pas Mauleónen jardun politikoa gaitzesten baitu,
eta premiatzen du Nafarroako Gobernuko Vianako
Printzea Erakundea-Kultura eta Turismo kontseila-
ri gisa dagozkion eginkizunak bete ditzan.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2009ko apirilaren 20an

Lehendakaria: Elena Torres Miranda

MOZIOAREN TESTUA

Patxi Zabaletak eta Maiorga Ramírezek, Nafa-
rroa Bai parlamentu-taldeko eledunek, Legebiltza-
rreko Erregelamenduaren babesean, honako
mozio hau aurkeztu dute, Osoko Bilkuran lehen-
bailehen eztabaidatu eta bozkatzeko:

Kultura eta Turismoko kontseilari Juan Ramón
Corpas Mauleón jaunak garraiobide publiko baten
erabilera desegokia egin du: Nafarroako Larrialdi-
etarako Agentziari atxikitako larrialdietarako heli-
koptero bat erabili du.

San Donato mendiko zine filmazio batera joa-
teak eta foru erkidegoan filmazioak egitea susta-
tzeak ez dute inolaz ere justifikatzen helikopteroa
bezalako salbuespenezko garraiobide baten erabi-
lera proportziogabea eta desegokia. Corpas jau-
naren jokabidea ezohikoa, neurriz kanpokoa eta
proportziorik gabekoa izan da. Hori dela eta, eta
kontuan hartuta ondasun publiko baten erabilera
erabat desegokia egin dela, ondoko erabaki pro-
posamena aurkeztu dugu Osoko Bilkurak onets
dezan:

Nafarroako Parlamentuak Juan Ramón Corpas
Mauleón jaunaren jokabidea gaitzesten du eta
kontseilaria premiatzen du Nafarroako Gobernuko
Kultura eta Turismo kontseilari gisa dituen eginki-
zunak bete ditzan eta bere lana egiteko eskura
dituen ondasun publikoei erabilera bidezkoa, neu-
rritsua eta egokia eman diezaien.

Iruñean, 2009ko apirilaren 8an

Foru parlamentariak: Patxi Zabaleta Zabaleta
eta Maiorga Ramírez Erro

G saila:
TXOSTENAK, DEIALDIAK ETA PARLAMENTUKO INFORMAZIOA

Lan-taldea, Nafarroako Foru Komunitateko toki administrazioaren admi-

nistrazio- eta eginkizun-berrantolamendua aztertzekoa.

BARNE-FUNTZIONAMENDURAKO ARAUAK

Legebiltzarreko Erregelamenduaren 113. arti-
kuluan ezarritakoa betez, agintzen da Nafarroako
Parlamentuko Aldizkari Ofizialean argitara daite-
zen “Toki Administrazioaren administrazio- eta
eginkizun-berrantolamenduari buruzko lan-taldea-
ren barne-funtzionamendurako arauak”, zeinak
berak lan-taldeak onetsi baitzituen 2009ko apirila-
ren 20an eginiko bilkuran. Hona testua:

Lehena.- Lan-taldearen helburua da txosten
bat prestatzea, non ezarriko baitira Toki Adminis-
trazioaren administrazio- eta eginkizun-berrantola-
menduaren oinarriak, helburuak eta proposame-
nak, bai eta horrek foru araudian dituen ondorioak
ere, proposamen eta jarraibide gisa balio dezan
Nafarroako Foru Komunitateko Parlamentuaren-
tzat eta Gobernuarentzat.

Behin txostena eginda, Legebiltzarreko Mahai-
ari igorriko zaio boto partikularrekin batera, aur-
keztuko balira, eta hark Toki Administrazioko
Batzordeko kideei helaraziko die, eztabaidatu eta
bozkatzeko.

Bigarrena.- Horra lan-taldea osatuko duten
foru parlamentarien zerrenda:

Jerónimo Gómez Ortigosa jauna (UPN).

Ordezkoa: Luis Valero Erro jauna.

Txentxo Jiménez Hervas jauna (NA BAI)

Ordezkoa: Aitor Etxarri Pellejero jauna

José Luis Izco Biarge jauna (SPN)

Ordezkoa: Amanda Acedo Suberbiola andrea.

José Andrés Burguete Torres jauna (CDN)

Ordezkoa: Juan Cruz Alli Aranguren jauna.

Ana Figueras Castellano andrea (IUN-NEB).

Ordezkoa: Ion Erro Armendáriz jauna.

Hirugarrena.- Parlamentu-taldeek haien pro-
posamenak aurkeztuko dituzte, lan plana bera eta
proposamenei buruzko eztabaida zehazteko.

Ponentziak, egoki iritziz gero, pertsona, aditu
eta gizarte-eragileei euren balorazioak eta propo-
samenak eskatu ahalko dizkie.

Lan-taldeak jarraibide eta lan ildo gisa hartuko
ditu Gobernuak aldez aurretik Nafarroako Foru
Komunitateko Toki Administrazioaren administra-
zio- eta eginkizun-berrantolamenduari buruz egini-
ko lanak.

Eginarazitako lana amaituko da ondorioak,
gomendioak eta proposamenak biltzen dituen doku-
mentu bat onestean, gehiengoaren botoekin edo
aho batez. Boto partikularrak aurkeztu ahalko dira.

Laugarrena.- Lan-taldeak lehendakaria eta
lehendakariordea hautatuko ditu. Hori lehendakari-
aren ordez arituko da hura ez badago. Lan-taldeari
laguntzen dion legelaria izanen da lan-taldeko idaz-
karia, eta, kasua bada, haren ordez arituko dena.

Bosgarrena.- Lan-taldeak boto ponderatuen
sistemaren bidez hartuko ditu erabakiak. Horrela,
lan-taldeko kide bakoitzak bere parlamentu-talde-
ak edo foru parlamentarien elkarteak zenbat kide
dituen, horrenbeste boto edukiko ditu.

Seigarrena.- Lan-taldeak laguntza eskatu
ahalko dio Nafarroako Gobernuari, eta, Legebil-
tzarreko Lehendakaritzaren bidez, kargu eta fun-
tzionario eskudunak lan-taldera etor daitezen
eskatu ahalko du, bai eta beharrezkoak diren txos-
tenak egin daitezen ere. Orobat eskatu ahalko du
arlo horretako aditu batzuk ere etor daitezen.

Zazpigarrena.- Lan-taldeak lan egiteko plana
ezarriko du, eta lan-taldearen lanak behar bezala
egiteko beharrezkotzat jotzen dituen agerraldi eta
jarduerak finkatuko ditu. Plan hori Legebiltzarreko
Mahaiari jakinaraziko dio.

Zortzigarrena.- Azter lana egiteko epea
2009ko abenduaren 2an bukatuko da.

Iruñean, 2009ko apirilaren 20an

Lehendakaria: Elena Torres Miranda

H saila:
BESTELAKO TESTU ARAU-EMAILEAK

Nafarroako Parlamentuaren zerbitzuko langileen aldi baterako kontrata-

zioari buruzko Erregelamenduko 5. eta 6. artikuluen aldaketa.

Nafarroako Parlamentuko Mahaiak, 2009ko
apirilaren 20an egindako bilkuran, erabaki hau
hartu zuen, besteak beste:

Ikusirik Nafarroako Parlamentuaren ordezkari-
ek eta Legebiltzarraren zerbitzuko funtzionarioen
Langileen Batzordeak 2008tik 20011ra bitarteko
urteetarako onetsi duten Akordioa, Legebiltzarreko
Mahaiak 2009ko urtarrilaren 28ko Erabakiaren
bidez onetsia. Aipatu akordioaren 7.a), 9.c) eta
9.d) idatz-zatietan aurreikusten da aldatzea Nafa-
rroako Parlamentuaren zerbitzuko langileen aldi
baterako kontratazioari buruzko Erregelamenduko
5. artikulua – Kontrataturiko langileak hautatzeko
prozedurak– eta 6. artikulua –Zerrenden indarral-
dia–.

Ikusirik legelari nagusiaren txostena eta, Nafa-
rroako Parlamentuko Langileen Estatutuaren 4.
artikuluarekin eta lehen xedapen gehigarriarekin
bat, Langileen Batzordeari entzun ondoren, ERA-
BAKI DA:

1. Nafarroako Parlamentuaren zerbitzuko langi-
leen aldi baterako kontratazioari buruzko Erregela-
menduko 5. eta 6. artikuluen aldaketa onestea.
Testu berria ondoren agertzen dena izanen da.

2. Erabaki hau eta onetsitako aldaketa Nafarro-
ako Parlamentuko Aldizkari Ofizialean argitara dai-
tezen agintzea.

Nafarroako Parlamentuaren zerbi-

tzuko langileen aldi baterako kontra-

tazioari buruzko Erregelamenduko 5.

eta 6. artikuluen aldaketa

Artikulu bakarra. Nafarroako Parlamentuaren
zerbitzuko langileen aldi baterako kontratazioari
buruzko Erregelamenduko 5. eta 6. artikuluen
aldaketa.

1. Bi letra gehituko zaizkio, d) eta e), Erregela-

menduaren 5. artikuluko 2. idatz-zatiari. Hona
hemen testua:

“d) Nafarroako Enplegu Zerbitzuaren bidez
osatutako izangaien zerrendak.

e) Aurreko letretan aurreikusitako zerrendarik
ez balego, deitu ahalko zaie Nafarroako Foru
Komunitateko Administrazioak dituen kontratazio-
rako zerrendetan agertzen diren izangaiei.”

2. Erregelamenduaren 5. artikuluko 3. idatz-
zatiko lehen lerrokada aldatzen da. Hona testu
berria:

“3. Aurreko idatz-zatiko a) letran aipatzen diren
zerrendetan dauden Nafarroako Parlamentuko
funtzionarioek lehentasuna izanen dute 1. artikulu-
an adierazitako lanpostuak aldi baterako betetze-
ko, betiere aurreikusitako iraupena bi hilabetekoa
edo gehiagokoa bada. Hala ere, gehienezko irau-
pena 24 hilabetekoa izanen da, ezertan galarazi
gabe Parlamentuko Langileen Estatutuko 17.2 arti-
kulua garatzeko Erregelamenduaren 3.1 artikulu-
an aurreikusitako luzatzeko aukera.”

3. Erregelamenduaren 6. artikuluaren 1. idatz-
zatia aldatu da; hona testu berria:

“1. Prestakuntzarako izangaien zerrendek irau-
pen mugagabea izanen dute. Funtzionarioren
batek lehendik dagoen zerrenda batean sartu nahi
badu, kasuan kasuko hautaproben deialdia eginen
da.”

Azken xedapena. Indarra hartzea.

Aldaketa honek Nafarroako Parlamentuko
Aldizkari Ofizialean argitaratu eta biharamunean
hartuko du indarra.

Iruñean, 2009ko apirilaren 20an

Lehendakaria: Elena Torres Miranda

